
ንተመሃሮ ዝሕግዙ ኣርባዕተ ንተመሃሮ ዝሕግዙ ኣርባዕተ 
ሜላታትሜላታት

ኣገልግሎት ጥዕና ንኡስ ዞባ ኣገልግሎት ጥዕና ንኡስ ዞባ 
ዓዲ-ዃላዓዲ-ዃላ

ሕብረተሰባት ሕብረተሰባት 
ካበይ ካበይ 
ናበይ ናበይ 

ብኸመይ?ብኸመይ?

ኤርትራውያን ኤርትራውያን 
ዳያኑ ኣብ ናይ ዳያኑ ኣብ ናይ 
ካፍ ውድድራት ካፍ ውድድራት 

ክዳንዩ ክዳንዩ 
ተመሪጾምተመሪጾም

መእተዊመእተዊ

ኤርትራውያን ተቐማጦ ስዊዘርላንድ፡ ኣብ ምሕያል ውዳበታት ዘትዮም
ልዕሊ 1,250 ኤርትራውያን 

ተቐማጦ ስዊዘርላንድ፡ “ውዳበና ነጽንዕ 
ክብርታትና ክንኩልዕ” ብዝብል ቴማ፡ 
ኣብ ምሕያል ውዳበታቶም ዘተኰረ 
ሰሚናር፡ ብ4 ጥሪ ኣብ ጀኔቫ ኣቃኒዖም።
ፈጻሚ ጉዳያት ኤምባሲ ኤርትራን 

ቀዋሚ ወኪል ኤርትራ ኣብ ቤት-
ጽሕፈት ሕቡራት ሃገራትን ካልኦት 
ኣህጉራውያን ውድባትን ኣብ ጀኔቫ 
ኣቶ ሃብቶም ዘርኣይ፡ ንልምዓታዊ 
ጉዕዞ ኤርትራ፡ ከምኡ’ውን ንህሉው 
ኩነታት ዞባናን ዓለምናን ኣመልኪቱ 
ሰፊሕ መብርሂ ድሕሪ ምሃብ፡ ሃገራዊ 
ውዳበታት ብምሕያል ኣበርክቶኻ 
ምዕዛዝ መድረኻዊ ተልእኾ ከምዝዀነ 
ኣብሪሁ።
ተጻብኦታትን ሽርሕታትን ጸላእትን 

ተጻባእትን መልክዓቱ ይቀያየር እምበር 
ዘዕርፍ ከምዘይኰነ ዝጠቐሰ ኣቶ ሃብቶም፡ 
ከም ወትሩ - ፍልጠት፡ ሞያን ድስፕሊንን 

ዓጢቕና ብልዑል ንቕሓት ክንብድሆ 
ከምዝግባእ፣ ኣብ’ዚ መዳይ’ዚ ድማ 
ምውርራስ ክብርታት ናይ ቀዳምነታት 
ቀዳምነት ስለዝዀነ፡ ማሕበረ-ኮማት 

ብዝለዓለ ትኹረት ክሰርሓሉ ከምዝግባእ 
ኣገንዚቡ።
ሓላፊ ህዝባዊ ጉዳያት ኣቶ ተወልደ 

ዮውሃንስ ብወገኑ፡ ኣብ ወጻኢ ዝነብሩ 
ኤርትራውያን፡ መንነቶም ኣብ ምዕቃብ 
ይኹን ተሳትፎኦምን ኣበርክቶኦምን 

ኣብ ሃገራውን ማሕበረኮማውን ዕማማት 
ንምዕዛዝ፡ ውዳበ ቀንድን ኣውራን 
ስለዝዀነ ብዕቱብ ክስራሓሉ ኣተሓሳሲቡ።
ተሳተፍቲ ብወገኖም፡ ውዳበኦም 

ብምስፋሕን ብምሕያልን ሃገራዊ 
መደባት ንምዕዋት እጃሞም ከምዘበርክቱ 

ኣረጋጊጾም።
ኣብ መወዳእታ ናይ’ዚ ብባህላዊ 

መሰናድኦ ዝደመቐ መደብ፡ ብኤምባሲ 
ኣብ ዝውደብ ንጥፈታት ወለንታዊ 
ኣበርክቶ ንዝገበሩ ውልቀ-ሰባት፡ ናይ 
ምስጋና ወረቐት ተዓዲሉ።

ተሳትፎ መንእሰያት ኣብ ኣህጉራዊ ዋዕላ 
መጽናዕትታት ኤርትራ ተመጒሱ

ኵሉመዳያዊ ተሳትፎ ምሁራት፡ 
ክኢላታትን ሞያውያንን 
ኤርትራውያን መንእሰያት ኣብ 
ኣህጉራዊ ዋዕላ መጽናዕትታት 
ኤርትራ ዝምስገን ምንባሩ፡ 
ኣወሃሃድትን ተሳተፍትን ገሊጾም።
ጸሓፊ ኣሰናዳኢት ኮሚተ ኣህጉራዊ 

ዋዕላ መጽናዕትታት ኤርትራ ዶ/ር 
ተመስገን ተስፋማርያም ኣብ ዝሃቦ 
ሓበሬታ፡ ካብ ዝተፈላለያ ትካላት 

ኣቑርደት - ስልጠና ኣሰራርሓ 
መኣዛዊ መግቢ ተዋሂቡ

ሚኒስትሪ ሕርሻ፡ ሃብታም መኣዛዊ 
ትሕዝቶ ዘለዎ መግቢ ናብ ዝተፈላለየ 
ከባቢታት ንምብጻሕን ስድራቤታት ኣብ 
ዕለታዊ ኣመጋግባአን ከምዘዘውትርኦ 
ንምግባርን ዘካይዶ ዘሎ ጻዕሪ ብምቕጻል፡ 
ምስ ሃማደኤ ተሓባቢሩ ኣብ ንኡስ ዞባ 
ኣቑርደት ን60 ደቂኣንስትዮ ስልጠና 
ምድላው መኣዛዊ መግቢ ወዲቡ።
ሓላፊት ጨንፈር ሃማደኤ ዞባ ጋሽ-ባርካ 

ወ/ሮ ይሕደጋ ዮውሃንስ ኣብ ዝሃበቶ ቃል፡  
እቲ ስልጠና መቐጸልታ ናይ’ቲ ኣቐዲሙ 
ኣብ ባረንቱን ሃይኮታን ዝተዋህበ ተመሳሳሊ 
ስልጠናታት ከምዝኾነ ብምጥቃስ፡ 
ደቂ-ኣንስትዮ ብሓፈሻ ኣዴታት ድማ 
ብፍላይ ኣብ ከባቢአን ዝርከብ ሕርሻዊ 
ፍርያት ተጠቒመን፡ ብዝቐለለን ዝሓሰረን 

ኣገባብ መኣዛዊ ትሕዝቶ ዘለዎ መግቢ 
ንምድላው ዝዓለመ ከምዝኾነ ገሊጻ።
ክኢላ ዕብየት ናብራ ወ/ሮ ኣበባ 

ዘርእዝጊ ብወገና፡ ኣብ’ቲ ስልጠና 30 ካብ 
ምምሕዳር ከባቢ ዓደርደ፡ 30 ድማ ካብ 
ከተማ ኣቑርደት ከምእተሳተፋ ኣረዲኣ።
ኣመሓዳሪ ንኡስ ዞባ ኣቑርደት ኣቶ 

ኢሳቕ ጥዑም ኣብ ዝሃቦ መዛዘሚ ቃል፡ 
እቲ ንደቂኣንስትዮ ብሓፈሻ ንኣዴታት 
ድማ ብፍላይ ዝተዋህበ ስልጠና፡ ጥዕና 
ስድራቤታት ብምውሓስ ጥዑይን 
ኣፍራይን ሕብረተሰብ ንምህናጽ ኣብ 
ዝግበር ጻዕሪ እወታዊ ኣስተዋጽኦ 
ከምዝህልዎ ብምጥቃስ፡ ሰልጠንቲ 
ዝቐሰምኦ ሞያ ኣብ ግብሪ ከውዕላኦን ናብ 
ካልኦት ከመሓላለፋኦን ኣዘኻኺሩ።

ዝተዋጽኡ መንእሰያት መጽናዕታዊ 
ጽሑፋቶም ዘቕርቡሉ ባይታ 
ምጥጣሑ፡ ኣብ ዝነጥፉሉ ዓውድታት 
ድርኺት ዝፈጥር ከምዝዀነ 
ብምሕባር፡ ንኵለንትናዊ ተራኦምን 
ኣበርክቶኦምን መጒሱ።
መጽናዕታዊ መረቓቕቲ ካብ ዘቕረቡ 

- መንእሰይ ኣሚራ ሰናይን ኑሩ ዓብዱን 
ብወገኖም፡ እቲ ዋዕላ ፍልጠትን 
ተመኵሮን ንምቕሳም፡ ከምኡ’ውን 

ምስ ኤርትራውያንን ወጻእተኛታትን 
ምሁራትን ክኢላታትን ክራኸቡ 
ዕድል ከምዝፈጠረሎም ብምጥቃስ፡ 
ብቕዓቶም ዝመዝኑሉ ባይታ ኰይኑ 
ከምዝረኸብዎ’ውን ኣብሪሆም።
ካብ 4 ክሳብ 6 ጥሪ ዝተኻየደ 

ኣህጉራዊ ዋዕላ መጽናዕትታት 
ኤርትራ፡ ኣብ ውሽጢ ሰለስተ 
መዓልታት ልዕሊ 150 መጽናዕታዊ 
ወረቓቕቲ ኣአንጊዱ።

ዓረዛ - ዝተመርጹ ኣመሓደርቲ ከባቢ 
ብትግሃት ከምዘገልግሉ ገሊጾም

ኣብ ንኡስ ዞባ ዓረዛ ካብ 18 ክሳብ 
29 ታሕሳስ ኣብ ዝተኻየደ ምርጫ 
ዝተመርጹ ኣመሓደርቲ ከባብን ኣነባበርቲ 
ዓድታትን፡ እምነት ኣሕዲሩ ንዝመረጾም 
ህዝቢ ብትግሃት ከምዘገልግሉ ገሊጾም።
 ኣብ’ቲ ኣብ 21 ምምሕዳራት 

ከባቢ ዝተኻየደ ምርጫ፡ ብጠቕላላ 42 
ኣመሓደርቲ ከባብን ኣካየድቲ ስራሕን፡ 
318 ኣነባበርቲ ዓዲ፡ ከምኡ’ውን 
212 ኣከብቲ ግብሪ መሬትን ጥሪትን 
ከምእተመርጹ ተሓቢሩ።

 ኣመሓዳሪ ንኡስ ዞባ ዓረዛ ኣቶ 
ርእሶም ክፍለማርያም ኣብ ዘመሓላለፎ 
መልእኽቲ፡ ምምሕዳር ከባቢ መሰረት 
ናይ ኩሉ ዝካየድ ንጥፈታትን ዝወሃብ 
ህዝባዊ ኣገልግሎታትን ምዃና ብምጥቃስ፡ 
ተመረጽቲ - ንህዝቢ ስሉጥን ፍትሓውን 
ኣገልግሎት ብምሃብ ተልእኾኦም 
ክፍጽሙ ኣዘኻኺሩ።
 ኣብ ዞባ ደቡብ ብስፍሓታ ኣብ ቀዳማይ 

ደረጃ ኣብ እትስራዕ ንኡስ ዞባ ዓረዛ፡ ኣብ 
21 ምምሕዳራት ከባቢ ዝጥርነፋ 106 
ዓድታት ኣለዋ።

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ፍኖትፍኖትፍኖትፍኖት
ዳህላክ ነጋሲዳህላክ ነጋሲ

ንተመሃሮ ዝሕግዙ ኣርባዕተ ሜላታት1. ድሌት ምህላው1. ድሌት ምህላው
ወዲ-ሰብ ብተፈጥሮኡ ዘይፈልጦ 

ነገር ንኽፈልጥ ድሌት ኣለዎ። እንተዀነ፡ 
እቲ ክፈልጦ ዝደልዮ ዘሎ ኣብ ህይወቱ 
እንታይ ጽልዋ ወይ ረብሓ ኣለዎ? 
ኣጸቢቑ ክምርምሮ ይግባእ። ተመሃሮ ነቲ 
ዘገድሶም ካብቲ ዘይጠቕሞም ፈልዮም 
ብምውጻእ፡ ዝበዝሐ ግዜኦም ፍልጠት 
ኣብ ምውህላል ከሕልፍዎ ይኽእሉ። 
ወትሩ ከይሰልከዩ ዘንብቡን ዝፍትሹን 
እንተዀኖም፡ ኣብ ሓጺር እዋን ብዙሕ 
ፍልጠት ከኻዕብቱ ይኽእሉ። ከም’ቲ 
“ዘንብብ፡ ይዕንብብ” ዝብል ብሂል ኣብ 
ሕብረተ-ሰብና ዘሎ፡ ተመሃሮ ኣብ ንኡስ 
ዕድመኦም ልምዲ ንባብ እንተኣጥርዮም፡ 
ምሉእ ዕምሮም ካብቲ ሓዲድ ምንቕ 
ከይበሉ’ዮም ዝጐዓዙ። 

ኣብ’ዚ እዋን ኣተሓሳሳቢ ኰይኑ ዘሎ፡ 
ብዙሓት ተመሃሮ ኣብ ክንዲ ምንባብ፡ 
ኣብ ተኸታተልቲ ፊልምታት፡ ጸወታ 
(ገይም)ን ካልእ ንጥፈታትን ነዊሕ ሰዓታት 
ክጽመዱ’ዮም ዝረኣዩ። ነዊሕ ሰዓታት 
ሞባይል ብምሓዝ ቪድዮ ገይም ኣብ 
ምጽዋትን ፊልምታት ኣብ ምዕዛብን 
ተሕልፎ እንተኾይንካ፡ ንንባብ ዝኸውን 
ግዜ ስለዘይትረክብ ከምቲ ዝድለ ዓሚቝ 
ፍልጠት ክትረክብ ኣይትኽእልን ኢኻ። 
ልምድታት ኤለትሪካዊ መሳርሒታት 
ናይ ገዛእ ርእሱ ጥቕምን ጉድኣትን 
ከምዘለዎ ብተደጋጋሚ ይሕበር እዩ። እቲ 
ብምርምርን መጽናዕትን ክበልሕ ዝግበኦ 
ኣእምሮ ተመሃሮ፡ ኣብ ዘይጠቅም ተግባራት 
ክጽመድ እንከሎ ናይ ግዜን ዕድላትን 
ክሳራ ከስዕብ ይኽእል እዩ። ስለዚ፡ ወለዲ፡ 
መምህራን ኮታስ ኵሉ ሕብረተ-ሰብ፡ ነቶም 
ኣብ ንኡስ ዕድመ ዝርከቡ ኣብ ምምእዛኖም 
ሓያል ጻዕሪ ክገብሩ ይግባእ። ተመሃሮ ኣብ 
እዋን ስሩዕ ትምህርትን ድሕሪ ምዕጻው 
ኣብያተ-ትምህርቲን፡ ካብ መኣዲ ትምህርቲ 
ንኸይርሕቁ ምክትታሎም የድሊ።

2. ውጥን ምውጻእ2. ውጥን ምውጻእ
ተመሃሮ ንዅሉ ንጥፈታቶምን 

ኣካይዳኦምን ኣብ ግምት ዘእተወ መደባት 
ክሰርዑ ይግባእ። ከም ዝፍለጥ፡ ብውጥን 

ምጒዓዝ ኣብ ውሽጢ ሓጺርን ነዊሕን 
እዋን ንእተተግብሮም መደባት ንምስልሳል 
ዝሕግዝ እዩ። ከም ውጽኢቱ፡ ኵሉ 
ዝሓንጸጽካዮ ንጥፈታት ኣብ ግዜኡ 
ንኽትፍጽሞ የኽእለካ። ከምኡ’ድማ፡ ማዕረ-
ማዕረ መደብ ምስራዕ፡ ኣብ ምትግባሩ’ውን 
ሓያልን ቈራጽን ክትከውን ኣለካ። እቲ 
ምንታይ፡ ዝሓንጸጽካዮ ውጥን ኣብ 
ባይታ እንተዘየተግቢርካዮ፡ ዘይተመለአ 
ሓሳብ ኰይኑ ስለዝተረፍ። እምበኣርከስ፡ 
ሓሳብ ምስ ዝትግበር ምሉእነት ስለዝለብስ፡ 
ንኽልቲኡ ብማዕረ ንምስናይ ብዘይ 
ትህኪት ምዕያይ ወሳኒ ተራ ኣለዎ። 
ስለዚ፡ ውጥን ምሕንጻጽ መደባትካ 
ብግቡእ ንኸተካይድ ዝሕግዝ ረቛሒ 
ብምዃኑ፡ ተመሃሮ በቲ ዝምችኦም ኣገባብ 
መደባቶም ክሰርዑ ይምከር። ፍልጠት፡ 
ውሽጣዊ ሓይሊ ዝፈጥር ስንቂ ካብ ኰነ፡ 
ሎሚ ንኽውንንዎ ክጽዕቱ ይግባእ።

መቸም መብዛሕትኦም ተመሃሮ 
ዕዉታት ክዀኑ ምሒር ባህጊ እዩ 
ዘለዎም። እንተዀነ፡ ኣብ ኵሉ ጒዕዞ 
ህይወት ናብ ሓደ ምዕራፍ ንምብጻሕ፡ 
ድሌት ወይ ባህጊ ጥራይ ኣኻሊ 
ኣይኰነን። ንኣብነት፡ ሓደ ተመሃራይ 
መዓልታዊ ንጥፈታቱ ብመደብ ሰሪዑ 
እናሃለወ ብሰሪ ትህኪት፡ ምሒር ፍትወት 

ጸወታን ካልእ ምኽንያትን መደባቱ 
ከተግብሮ እንተዘይክኢሉ፡ ኣብ ትምህርቱ 
ድኽመት ከርእይ ግድን እዩ። ስለዝዀነ፡ 
ተመሃሮ ናይ ትምህርትን ምዝንጋዕን ግዜ 
ክፈልዩ፡ ሕልፊ ዝዀነ ድማ ቀዳምነት 
ንትምህርቶም ክሰርዑ ይግባእ። ብኣንጻሩ፡ 
ተመሃሮ እንተደኣ ንዅሉ ንጥፈታቶም 
ብግቡእ ዘይቀይሶሞ፡ መደባት ኣብ ርእሲ-
ርእሲ ተደራሪቡ ክሳብ ንምትግባሩ ኣብ 
ዘይክእልሉ ደረጃ የብጽሖም። ነገራት ኣብ 
እዋኑ በብንእሽቶ እንትዘይዓሚምካዮም፡ 
ፈተና ክቐርብ እንከሎ ጥራይ ንኹሉ 
ከተጽንዖ ምፍታን፡ ውጽኢታዊ ክኸውን 
ኣይክእልን። ካብዚ ሓሊፉ ኣእምሮኣዊ 
ጸቕጢ’ውን ከስዕበልካ ይኽእል እዩ። 

ተመሃራይ ዝሕንጽጾም መደባት ኣብ 
ግዜኡ ዝፍጽሞም እንተዀይኑ፡ ብርግጽ 
ፍረ-ጻምኡ ክሓፍስ ግድን እዩ። ኣብ 
ርእሲ’ዚ፡ ብውጥን ናይ ምኻድ ልምዲን 

ተመኵሮን ስለዘማዕብል፡ ርእሰ ተኣማንነት 
የጥሪ። ግዜኻ ብግቡእ ምጥቃም ብዘይካ 
ኣብ ትምህርቲ ኣብ ካልእ ንጥፈታት’ውን 
ውጽኢታዊ ከምእትኸውን እዩ ዝገብር። 
ግዜ ሓንሳእ እንተሓሊፉ ካልኣይ ዘይምለስን 
ዘይድገምን ስለዝኾነ፡ ኵሉ ዕዮታት ኣብቲ 
ዝጠልቦ መቓን ግዜ ክፍጸም ኣለዎ። 
ስለዚ፡ ተመሃራይ፡ ንሎሚ ሸለል ብምባል 
‘ጽባሕ ከርክበሉ’የ’ ዝብል ሓሳብ ዝኽተል 
እንተዀይኑ፡ ዕዉት ክኸውን ዘሎ ተኽእሎ 
ጸቢብ እዩ። እቲ ምንታይ፡ ጽባሕ ናይ ባዕላ 
ንጥፈታትን ዕማማትን ሒዛ ደበኽ ክትብል 
ትኽእል እያ። 

3. ብውልቅን ሓባርን ናይ መጽናዕቲ 3. ብውልቅን ሓባርን ናይ መጽናዕቲ 
መደባት ምስራዕመደባት ምስራዕ

 ተመሃሮ ነቲ ብውልቆም ዘጽንዕሉ ግዜ 
ብቐዳምነት ክሰርዕዎ ይግባእ። ከምኡ’ውን፡ 
ብእኩብ ሓቢርካ ምስ መዛኑኻ ምጽናዕ 
ብዙሕ ረብሓታት ከምዘለዎ ክርድእዎ 
ኣለዎም። ንኣብነት፡ ንስኻ ዘይትፈልጦ 
ወይ ብዕምቈት ዘይተረደአካ ነገር፡ ካብ 
ብጾትካ ክትረኽቦ ይሕግዝ። ካልእ፡ ናይ 
ምብህሃል ክእለትካ ንኽዓቢ ናይ ጉጅለ 
መጽናዕቲ ግርም ሜላ እዩ። ብዘይካ’ዚ፡ 
ምስ መዛኑ ናይ ምውድዳር መንፈስ 
የበርኽ። እንተዀነ፡ ኣብ’ዚ ክትዝንግዖ 
ዘይብልካ እቲ ውድድር ኣብ መንጎ እቶም 
ምሳኻ ዘጽንዑ ጥራይ ዝተሓጽረ ክኸውን 
የብሉን። እቲ ምንታይ፡ ውድድርካ 
ኣብ’ቶም መዛኑኻ ጥራይ ዝተሓጽረ 
እንተዀይኑ፡ እቲ መዐየሪ ወይ ደረት 
ፍልጠትካ ብናታቶም ዓቕሚ ስለዝድረት፡ 
ዋላ’ውን ብዙሕ ክእለት እናሃለወካ 
ንውሱናት መማህርትኻ ጥራይ ጸብለል 
ብምባል፡ ኣብ ሓደ ዓንኬል ኰለል ክትብል 

ስለ እትድረኽ። እምበኣርከስ፡ እቲ ዝበለጸ 
ውድድር ምስ ገዛእ-ርእስኻ እንተዀነ’ዩ 
ተመራጺ። በብመዓልቱ ክንደይ ዝኣክል 
ፍልጠት ሸሚተ? እናበልካ ንነብስኻ 
ምግምጋም ኣገዳሲ ነገር እዩ።

4. ስሩዕ ምክትታል ወላዲ 4. ስሩዕ ምክትታል ወላዲ 
እዚ ኣገባብ ኣብ ተመሃሮ መባእታ 

ርኡይ ኣገዳስነት ኣለዎ። ብዙሓት ወለዲ 
እቲ ናይ ምምሃርን ምስትሃርን ዕማም 
ንመምህራን ምስ ኣረከብዎም፡ ነቲ ዝህሉ 
ለውጢ ኢዶም ኣጣሚሮም ክዕዘብዎ 
ይረኣዩ። የግዳስ፡ ወላዲ ኣብ ገዛን ቤት 
ትምህርቲን ልዑል ምክትታል ከካይድ 
ኣለዎ። ብፍላይ ኣብቲ ዝነብሩሉ ቤት 
ዓቕሞም ብዝፈቕዶ ንቦታ መምህር 
ብምትካእ፡ ከይሰልከዩ ንደቆም መደባት 
ክሰርዑሎምን ዕዮታት ከዳልውሎምን 
እንተኽኢሎም፡ ኣብ ደቆም ርኡይ ለውጢ 
ከምጽኡ ይኽእሉ እዮም። እዚ ኣገባብ፡ 
ውሽጣዊ ዓቕሚ ደቆም ንኽመዝኑ’ውን 
ይጠቅም እዩ። ኣብቲ ትሑት ውጽኢት 
ዘርኣዩሉ ዓውደ-ትምህርቲ ንኽሕግዝዎም 
ዝዕድም እዩ። ወለዲ በቲ ዘለዎም ቁጠባዊ 
ዓቕሚ ከይተደረቱ፡ ብቐዳምነት ኣብ 
ውላዶም ወፍሪ ከካይዱ ይረኣዩ እዮም። 
ብመጠን’ቲ ሎሚ ዝገብርዎ ወፍሪ ኣብ 
መጻኢ ዘሐጉስ ፍረ ክሓፍሱ ይኽእሉ። 
ኣብዚ ክዝንግዕዎ ዘይብሎም፡ ወለዲ 
ከም’ቲ ካልእ ኵሉ ዘድልዮም ንደቆም 
ዝቕርቡሎም፡ ኣእምሮኦም ዘስፍሑሉ 
ባይታ’ውን ቀዳምነት ክህብዎ ይግባእ። 
“ትምህርቲ ዘይበርስ ሃብቲ” ከምዝበሃል፡ 
ወለዲ ደቆም ነዚ ናይ መዋእል ዕጥቂ 
ንኽሰንቁ ክጽዕሩ ኣለዎም። ጽባሕ ብደቆም 
መታን ከይክሰሱ፡ ሎሚ ነቲ ቅኑዕ መገዲ 
ከርእይዎምን ክመርሕዎምን ይግባእ።

ንባብ ብዘመናዊ ኣገባብ
መጽሓፍቲ ምንባብ፡ ንኣእምሮ ደቂ-

ሰብ ክንዮ ብፍልጠት ምብራኽ፡ ኣንባቢ 
ንኽመራመርን ክፈላሰፍን ዝድርኽ ልምዲ 
እዩ። ንባብ ናይ ምርዳእን ምስትውዓልን 
ክእለትካ ስለዘሐይል፡ ሓደስቲ ሓሳባትን 
ኣተሓሳስባን ከተእንግድ’ውን ይድርኽ’ዩ። 
ስለዚ ምንባብ ካብ’ቲ ብቐጻሊ ክዝውተር 
ዘለዎ ኣገዳሲ ልምዲ እዩ። ከምቲ ዝዀነ 
ንብረት እንተደሊኻ ናብ ዕዳጋ ብምምራሕ 
እትዕድጎ፡ ልምዲ ንባብ ኣብ ውሽጡ ዝሰረጸ 
ሰብ ድማ፡ ተሃኑ ንምውጻእ ናብ ኣብያተ-
ንባብ ወግሐ-ጸብሐ ምምልላስ የዘውትር።

ቤት-ንባብ፡ ካብ ሓያሎ ዓመታት 
ኣትሒዙ ኣገልግሎት ክህብ ዝጸንሐ ትካል  
ይኹን’ምበር፡ ካብ ቀረባ ዓመታት እቲ 
ኣብ ቀዋሚ ቦታን ትሕተ-ቅርጽን ክወሃብ 
ዝጸንሐ ኣገልግሎት፡ ናብ ዲጂታላዊ 
ኣገባብ ይሰጋገር ስለዘሎ፡ እቶም መስመር 
ኣገልግሎት ኢንተርነት ብቐሊሉ ክረኽቡ 
ዝኽእሉ ሰባት ኣብ ዝመረጽዎ ቦታን 
ሰዓትን ማእለያ ዘይብሎም መጽሓፍቲ 
ክገናጽሉን ናብቲ ዲጂታላዊ ቤት-ንባብ 
ዝተዘርግሐሉ ከባቢ ብኣካል ብምኻድ 
ብስልጡን ቅልጡፍን መገዲ ብዙሕ 

ጽሑፋት ከንብቡን ክኢሎም ኣለዉ። 
ዲጂታላዊ ቤት-ንባብ፡ መጽሓፍቲ፡ 

ጥርኑፍ ዓምድታት፡ ኣብ ወረቐት 
ዝተወቕሩ ጽሑፋት፡ ኣሳእል፡ ብቪድዮን 
ድምጽን ዝተቐርጹ ፋይላትን ካልእ 
ትሕዝቶን ብዝተፈላለየ ቅርጽን ኣገባብን 
ተዳልዩ፡ ንዅሉ ኣንባቢ ድሉው ይኸውን። 
ኣብዚ ዘለናዮ መዋእል ኣገዳስነትን ጥቕምን 
ዲጅታላዊ ቤት-ንባብ ኣዝዩ ዕዙዝ ስለዝዀነ፡ 
ብዙሓት ኣብያተ-ትምህርትን ካልኦት 
ትካላትን ዝህበኦ ኣገልግሎት ናብ’ዚ 
ኤለትሪካዊ ኣሰራርሓ የሰጋግረኦ ኣለዋ። 
ንነዊሕ ዓመታት ኣገልግሎት ክህብ ዝጸንሐ 
ቀዋሚ ቤት-ንባብ፡ ናብ’ዚ ዘመናዊ ኣገባብ 
ንምስግጋሩ ብዙሕ ጉልበታውን ንዋታውን 
ወጻኢታት ዝሓትት እኳ እንተዀነ፡ እቲ 
ዘበርክቶ ረብሓ  ግን ኣዝዩ ዕዙዝ እዩ። 

ዲጂታላዊ ቤት-ንባብ ብዙሕ 
ምርጫታት ዝሓቍፍ ኮይኑ፡ መዳርግቲ 
ዘይብሎም ትሕዝቶታት ኣብ ውሽጢ 
ኤለትሪካዊ መሳርሒ ዝጠርነፈ እዩ። 
ብዘይካ’ዚ፡ ኣንበብቲ ብቐሊሉ ነዊሕ 
ሰዓታት ከየባኸኑ፡ ዝመረጽዎ መጽሓፍ 
ወይ ኣርእስቲ ክረኽቡ ይሕግዞም። 

ብኣንጻር’ዚ፡ ኣብ ቀዋሚ 
ቤት-ንባብ ኣብ ገለ 
እዋን ሓንቲ መጽሓፍ 
ንምርካብ፡ ነዊሕ ግዜ 
ከተጥፍእ ትግደድ 
ኢኻ። ኣብ ብዙሕ 
ከባቢታት ዓለም፡ ብቐንዱ 
ንተመሃሮ ትምህርታዊ 
ሓዘል ዝዀኑ ጽሑፋት 
ብመገዲ ዲጂታላዊ 

ቤት-ንባብ ስለዝዋደደሎም፡ እቲ ምዕቡል 
ኣገልግሎት ፍልጠቶም ንኸስፍሑ ኣዝዩ 
ዝድርኽ እዩ።

ብዘይካ’ዚ፡ ዲጂታላዊ ቤት-ንባብ፡ ኣብ 
ትምህርታዊ መዳይ ኣዝዩ ሓጋዝን ኣገዳስን 
ኣብ ርእሲ ምዃኑ ብፍላይ ጥጡሕ ባይታ 
ኣገልግሎት ኢንተርነት እንተተረኺቡ፡  
ፍልጠትን ሓበሬታን ናብ ኵሉ ቦታ 
ብቐሊሉ ክዝርጋሕ ይኽእል ማለት’ዩ።

 ኣብ ርእስ’ዚ፡ ዲጂታላዊ ቤት-ንባብ 
ሰነድ ኣብ ምዕቃብ ዝለዓለ ተራ ኣለዎ። 
ኣገደስቲ  ርኽበታት፡ መጽናዕትታትን 
ሓበሬታን ኣብ ዲጂታላዊ ቤት-ንባብ 
እንተተሰኒዶም፡ ንምብልሻውን ምጥፋእን 
ብሓፈሻ ንሓደጋ ዝተቓልዑ ኣይኰኑን። 
ብመንጽር ውሑስ ኣተዓቓቕባኦም፡ 
ንወለዶታት ከም ቅርሲ ኰይኖም 
ከገልግሉ ይኽእሉ። ካልእ፡ እዚ ቤት-ንባብ 
ንእትመርጾ ትሕዝቶ ብቐሊሉ ክትረክብ 
ዝሕግዝ ኰይኑ፡ ብቐንዱ ካብ ብኽነት ግዜ 
የገላግል። ከም ዝፍለጥ ኣብ ዲጂታላዊ 
ቤት-ንባብ፡ ኣንበብቲ ነቲ ዝደልዩዎ 
ኣርእስቲ ብኤለትሪካዊ መሳርሒ ተሓጊዞም 
ብቐሊሉ ይረኽብዎ። እቲ ዝስነድ ትሕዝቶ 
ክሰፍሕ እንከሎ ማዕረ-ማዕሪኡ ናይ 
ኣጠቓቕማ ተክኒክ ስለዝምዕብል፡ ድሌት 
ተገልገልቲን ኣቕረብትን ተሳንዩ ናብ 
ጎደና ምዕባለ ዝመርሕ እዩ። ቤት-ንባብ 
ንዅሉ ብማዕረ ዘገልግል እኳ እንተዀነ፡ 
ዝያዳ ዝጥቀምሉ ኣካል ሕብረተ-ሰብ 
ግን ተመሃሮ ወይ መንእሰያት እዮም። 
ስለዚ፡ ተጠቀምቲ ዝውንንዎ ኤለትሪካዊ 
መሳርሒ፡ ንዝተፈላለየ ጸወታን መዘናግዕን 
ጥራይ ኣብ ክንዲ ዘተኵሩ ካብዚ ልምዲ’ዚ 
ተቘጢቦም፡ ግዜኦም ዝያዳ ፍልጠት ኣብ 
ዘኻዕብትሉ መዓላ ከውዕልዎ ይግባእ።



ሓዳስ   ኤርትራ

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

መበል 34 ዓመት ቁ.112 9 ጥሪ 2025 - ገጽ 3

ኣገልግሎት ጥዕና ንኡስ ዞባ ዓዲ-ዃላ
   ብ22 ምምሕዳር ከባቢታትን 106 

ዓዲታትን ዝቘመ ንኡስ ዞባ ዓዲ ዃላ፡ ከባቢ 
22 ሽሕ ህዝቢ ይነብሮ። እዚ ንኡስ ዞባ ምስ 
ንኡሳን ዞባታት እምኒ-ሓይሊን ማይምነን 
ከምኡ’ውን ምስ ኢትዮጵያ ይዳወብ። እዚ 
ንኡስ ዞባ ሓደ ካብ 5 ዓሰውቲ ንኡሳን ዞባታት 
ዞባ ደቡብ ኰይኑ፡ ንዝርግሐ ኣገልግሎት 
ጥዕና ኣብቲ ንኡስ ዞባ ዝምልከት፡ ምስ ሓላፊ 
ጨንፈር ጥዕና ናይ’ቲ ንኡስ ዞባ ዶ/ር ሮቤል 
ተኽለኣብ፡ ናይ ዝገበርናዮ ቃለ-መሕተት 
ጽማቚ ብኸምዚ ዝስዕብ ነቐርቦ፡ ሰናይ ንባብ፦  
  ኣብ ንኡስ ዞባ ዓዲ-ዃላ፡ ክልተ ኮማውያን 

ሆስፒታላትን ክልተ መደበራትን ትካላት 
ጥዕና ኣለዋ። እተን ኮማዊ ሆስፒታላት 
ሓንቲ ኣብ ከተማ ዓዲ-ዃላ፡ እታ ካልአይቲን 
ንኣርባዕተ ምምሕዳር ከባቢ’ቲ ንኡስ ዞባ 
እተገልግልን ድማ ኣብ ኣውሓ ትርከብ። 
እተን መደበራት ጥዕና ከኣ፡ ሓንቲ ኣብ 
እንዳገርግስ፡ እታ ሓንቲ ኣብ ዓዲ ሸኑ 
እተደኰና እየን።  
  ትካላት ጥዕና ኣብ ንኡስ ዞባ ዓዲ-ዃላ፡ 

ዝህባኦ ኣገልግሎት ብመንጽር ዕብየተንን 
ደረጃአንን’ዩ ዝውሰን። ኮማውያን 
ሆስፒታላት ከም ኣብነት እንተደኣ ርኢና፡ 
ዝህባኦ ኣገልግሎት ክብ ንምባል፡ ክዓጥቃኦ 
ዘለወን ናውቲ ሕክምና ኣብ ምዕጣቕ 

ይርከባ። ብወገን መደበራት ጥዕና ግን፡ 
ዝሰፍሐ ክፋል ናይ’ቲ ዝህባኦ ኣገልግሎት፡ 
ኣገልግሎት ጥዕና ስድራ-ቤትን ኮምን፡ 
ክታበት፡ ሕርስን ጥንስን’ዩ። ኣብ ርእሲ’ዚ፡ 
ተመላሊሶም ንዝሕከሙ መባእታዊ ዝዀነ 
ረዲኤት ይገብራ። ይዅን’ምበር፡ ምስ ብዝሒ 
ህዝቢ ብምንጽጻር ክሳብ ሕጂ ዘሎ ዝርግሐ 
ኣገልግሎት ጥዕና ኣብ’ቲ ንኡስ ዞባ እኹል 
ከምዘይኰነ ይግለጽ። ዘሎ ሃጓፍ መፍትሒ 
ክሳብ ዝርከቦ፡ ህዝቢ ርሑቕ ከባቢታት’ቲ 
ንኡስ ዞባ፡ ኣብ ነፍሲ-ወከፍ ክልተ ወርሒ 
እንተስ ብወከልቲ ጥዕና ዓዲ ወይ’ውን ኣጋር 
ሓካይም፡ ኣገልግሎት ጥዕና ከምዝረክብ 
ይግበር ኣሎ።   
   ዝዓበየ ተልእኾ ወከልቲ ጥዕና ዓዲ፡ 

ሕማም ዓሶ ምሕካምን ምቊጽጻርን ኰይኑ፡ 
ልዕሊ ዓቕሞም ዝዀነ ኸኣ፡ ብኣጋር ሓካይም 
ይዕመም። ኣጋር ሓካይም፡ ብመሰረት 
ፖሊሲ ሚኒስትሪ ጥዕና፡ ናይ 6 ወርሒ 
ስልጠና ቀሲሞም ናብ ስራሕ ዝዋፈሩ’ዮም። 
ዝሕክምሉ ገዛ ኣለዎም። ከም ትካል ጥዕና 
ኰይኖም ድማ’ዮም ዘገልግሉ። ልክዕ ከም 
ትካል ጥዕና ድማ፡ ኣብ ነፍሲ-ወከፍ 3 
ወርሒ እኹል መድሃኒትን መሳርሒ ናውቲ 
ሕክምናን ይሽረፉ። ናይ መጐዓዝያ ጸገም 
የብሎምን፣ ዘድልዮም መድሃኒት ኣብ እዋኑ 
ኣብ ቦታኡ ዝበጽሓሉ መገዲ እተዋደደ እዩ። 
ብሓፈሻኡ፡ ኣብ ንኡስ ዞባ ዓዲ-ዃላ ዝወሃብ 

ዶ/ር ሮቤል ተኽለኣብ

ስእሊ፦ ኣብርሃም በየነ

ኣገልግሎታት ጥዕና፡ ብኸምዚ ዝስዕብ 
ብዝርዝር ምርኣዮም ይከኣል።  

ኣሃዱ ጥዕና ስድራ-ቤትን ኮምንኣሃዱ ጥዕና ስድራ-ቤትን ኮምን
  ኣብ ኣሃዱ ጥዕና ስድራ-ቤትን ኮምን፡ 

ዝተፈላለዩ ንጥፈታት’ዮም ዝካየዱ። 
ኣብ’ዚ እቲ ቀዳማይ ንጥፈት፡ ኣገልግሎት 
ኮምፕዩተርን ምክትታል ነብሰ-ጾራት ቅድሚ 
ሕርሲን ኣጣሚሩ ውሁድ ስራሕ የካይድ። 
ሰነዳት’ዚ ኣሃዱ ከምዝሕብሮ፡ ውጽኢት 
መንፈቓዊ ጋምጋም ስራሕ 2023፡ 1125 
ነብሰ-ጾራት ኣብ ትካላት ጥዕና ቀሪበን ክረኣያ 
እንከለዋ፡ ኣብ ናይ 2024 ድማ፡ 1470 
ነብሰ-ጾራት ከምእተራእያ የመልክት። ናይ 
2023 ምስ ናይ 2024 ብምንጽጻር ድማ 
18 ሚእታዊት ዕብየት ከምዘርኣየ ተነጺሩ 
ንረኽቦ።  
   እቲ ካልኣይ ንጥፈት፡ ንሕርሲ 

ዝወሃብ ኣገልግሎት’ዩ። ኵለን ኣብ ትካላት 
ጥዕና ምክትታል ዝገብራ ነፍሰ-ጾራት፡ ኣብ 
ትካላት ጥዕና ክሓርሳ’ዩ እቲ ዝካየድ ጻዕሪ። 
ኣብዚ’ውን ናይ 17 ሚእታዊት ዕብየት 
ኣመዝጊቡ ኣሎ። እዚ ዕብየት’ዚ፡ ኣብ ነፍሲ-
ወከፍ ትካል ጥዕና ናይ’ቲ ንኡስ ዞባ፡ ኣብ 
መጸበዪ ነፍሰ-ጾራት ዝካየድ ዝተወሃሃደ ስራሕ 
ዝተረኽበ ውጽኢት ምዃኑ ይሕበር። በዚ 

መሰረት፡ ካብተን ናብ መጸበዪ ነፍሰ-ጾራት 
ዝመጽኣ ኣደታት፡ ከባቢ 30 ሚእታዊት ኣብ 
ትካላት ጥዕና ይሓርሳ። ከባቢ 12 ሚእታዊት 
ከኣ፡ ዕጉት ሕርሲን ምስኡ ዝተኣሳሰሩ 
ጸገማት ሕርስን ብእዋኑ ተለልየን ናብ 
ዝግብአን ሕክምና ተላኢኸን ከምዝገላገላ 
ይግበር። ኣብ’ዚ ዝተጠቕሰ ውጽኢት፡ 
ህላወ ተጠቃምነት መጸበዪ ነፍሰ-ጾራት 
ኣብ ትካላት ጥዕና ናይ’ቲ ንኡስ ዞባ፡ ዓቢ 
ኣስተዋጽኦ ይገብር ምህላዉ ይሕበር። 

ክታበትክታበት
  ሸፈነ ክታበት ብደረጃ’ቲ ንኡስ ዞባ፡ 

ንዕላማታት ዞባውን ሃገራውን ተኸቲሉ’ዩ 
ዝወሃብ። ምስዚ ተኣሳሲሩ፡ ኣብ ዓመተ 
2024 ዕዉት ወፍሪ ክታበት ንፍዮ፡ ሩቤላን 
ቫይታሚንን ምክያዱ ይሕበር።  

ኣሃዱ ተመሓላለፍቲ ሕማማትኣሃዱ ተመሓላለፍቲ ሕማማት
  እዚ ኣሃዱ’ዚ፡ ኤች.ኣይ.ቪን ካልኦት 

ብጾታዊ ርክብ ዝመሓላለፉ ወይቦ ዝርከቦም 
ሕማማትን ይቈጻጸር። ኣብ ርእሲ’ዚ፡ 
ወለንታዊ መርመራ፡ መርመራ ደም ኣብ 
ነብሰ-ጾራት፡ መርመራ ኤች.ኣይ.ቪ ከምኡ 
ድማ፡ መርመራ ናይ’ቲ ኣብዚ እዋን’ዚ 
ልዑል ምክትታል ዝግበረሉ ዘሎ ሕማም 
ወይቦ…ወዘተ ዘጠቓልል ብርክት ናይ ዝበሉ 
ንጥፈታት ኣገልግሎት ይህብ። 
  ሕማም ወይቦ ብዙሕ ዓይነት እዩ። ኣብ 

ትካላት ጥዕና ንኡስ ዞባ ዓዲ-ዃላ ዝወሃብ 
ኣገልግሎት ሕክምና ወይቦ ከኣ ናይ ቢን 
ሲን እዩ። ኣብ ዝሓለፈት ዓመት ካብ 1286 
መርመራ ካብ ዝተገብረሎም ተገልገልቲ፡ 16 
ወይቦ ቢ፡ 2 ከኣ ወይቦ ሲ ተረኺብዎም። 
ካብዚ ብምብጋስ፡ ንሕማም ወይቦ ኣነጻጺሩ 
ዝወሃብ ኣገልግሎት ኣብ’ቲ ንኡስ ዞባ፡ ካብ 
ዓመት ናብ ዓመት እናዓበየን እናወርጸጸን 
ይኸይድ ምህላዉ ይሕበር። 

ኣሃዱ ምቊጽጻር ሕማም ዓባይ ሰዓልን ዓሶን ኣሃዱ ምቊጽጻር ሕማም ዓባይ ሰዓልን ዓሶን 
   ኣብ’ቲ ንኡስ ዞባ ዝረኣዩ ሕማማት፡ ልዕሊ 

ካልኦት ሕማማት ኣሰካፊ ዓሶ’ዩ። በዚ ኣሃዱ፡ 
ቀዳማይ፡ ኣብ ህዝቢ ጐስጓስን ሓበሬታን 
ምክያድ’ዩ። ካልኣይ፡ ምዕዳል ናሙስያ፣ 
ሳልሳይ፡ ዓሶ ዝሓመሙ ሰባት፡ ቀልጢፎም 
ናብ ሕክምና ቀሪቦም ክፍወሱ፣ ራብዓይ 
ድማ፡ ምንጻግ መድሃኒት ጸረ-ጣንጡን ሕንጸን 
ብምክያድ ልዑል ምቊጽጻር ይግበረሉ። 
ሓደ ካብ ኣገባባት መከላኸሊ ዓሶ ናሙስያ’ዩ። 
ኣብ ዝሓለፈ ዓመት 47,765 ናሙስያ ናብ 
ህዝቢ ክዝርጋሕ ከሎ፡ 19 ኣዝየን ዓሰውቲ 
ዝበሃላ ዓዲታት’ቲ ንኡስ ዞባ ድማ፡ ጸረ-ጣንጡ 
መድሃኒት ከምዝንጸገለን ተገይሩ። ኣብ’ዚ 
ክጥቀስ ዘለዎ፡ ዓሶ ንምቊጽጻር ተራ ወከልቲ 
ጥዕና ዓዲ ዓቢ ምንባሩ ይሕበር። 

ኣሃዱ ሕክምናዊ ኣገልግሎት ኣሃዱ ሕክምናዊ ኣገልግሎት 
 ኣሃዱ ሕክምናዊ ኣገልግሎት፡ 

እናተመላለሱን ደቂሶምን ዝሕከምሉ 
እዩ። ሰነዳት’ዚ ኣሃዱ ከምዝጠቕሶ፡ ቊጽሪ 
ተገልገልቲ ካብ ዓመት ናብ ዓመት እናዓበየ 
ይኸይድ ምህላዉ’ዩ ዝሕብር። መምርሒ 
ሚኒስትሪ ጥዕና ከም ዘመልክቶ፡ ሓደ ሰብ 
ሕክምናዊ ኣገልግሎት ክረክብ ናብ ትካላት 

ጥዕና ኣብ ዝኸደሉ፡ ደቂሱ ክሕከም ኵነታት 
እንተዘይኣገዲዱዎ፡ ብዝተኻለ መጠን፡ 
ከይደቀሰ እናተመላለሰ ክሕከም ከምዘለዎ’ዩ 
ዘተባብዕ። እዚ ዓይነት ኣገባብ’ዚ ኣብቲ 
ንኡስ ዞባ ይስረሓሉ ኣሎ።   
  ኣብ ትካላት ጥዕና ዓዲ-ዃላ፡ ኣብ 

መፋርቕ ናይ ዝሓለፈት ዓመት፡ 3,590 
ህጻናት ትሕቲ 5 ዓመት፡ ኣስታት 22,200 
ድማ ቈልዑን ዓበይቲን፡ እናተመላለሱ 
ሕክምናዊ ኣገልግሎት ረኺቦም። ካብዚኦም፡ 
ደቂሶም ዝተሓከሙ 360 ትሕቲ 5 ዓመት፡ 
1723 ከኣ ቈልዑን ዓበይቲን ነይሮም። 
ማዕረ-ማዕረ’ዚ ኣብ ትካላት ጥዕና’ቲ ንኡስ 
ዞባ ኣገልግሎት ህጹጽ ረዲኤት’ውን ኣሎ። 
  ኣብ ንኡስ ዞባ ዓዲ-ዃላ ኣብ ትሕቲ 

5 ዓመት ዝዕድመኦም ህጻናት ጐሊሖም 
ዝረኣዩ 10 ሕማማት ኣለዉ። ካብዚኦም እቲ 
ብቐዳማይ ደረጃ ዝስራዕ ነድሪ ሳንቡእ’ዩ። 
ካልኣይ ኵሉ ዓይነት ውጽኣት፡ ሳልሳይ ከኣ፡ 
ላዕለዋይ ክፋል ስርዓተ-ምስትንፋስ ዘጥቅዕ 
ነድሪ ወይ ጉንፋዕ’ዩ። ኣብ ልዕሊ 5 ዓመት 
ዝዕድመኦም ከኣ፡ ቀዳማይ ነድሪ ከስዐ፡ 
ካልኣይ ነድሪ ስርዓተ ሽንቲ፣ ሳልሳይ ከኣ 
ጉንፋዕ ምዃኖም ይግለጽ።

  ኣገልግሎት ላቦራቶሪኣገልግሎት ላቦራቶሪ
 ኣብ ኮማዊ ሆስፒታል ዓዲ-ዃላ፡ ንምሉእ 

ዓይነታት ደም እተነጽር ማሽን፡ ጂን 
ኤክስፐርት ተባሂላ እትጥቀስ ዝተራቐቐት 
መሳርሒት፡ ንቲቢ፡ ንኤች.ኣይ.ቪ.፡ ንዓይነት 
ሕማም ወይቦ ቢ፡…ካልኦት ብዙሓት 
ሕማማት ዘነጽሩ ዘመናውያን ናውቲ 
ሕክምና ዓጢቑ ኣገልግሎት ኣብ ምሃብ’ዩ 
ዝርከብ። ንዘይተመሓላለፍቲ ሕማማት 
ብቐንዱ፡ ብፍላይ ከኣ መጠን ሕማም ሽኮርያ 
ኣብ ደም ኣብ ውሽጢ ሰለስተ ወርሒ 
እንታይ ከምዝመስል እተነጽር ማሽን’ውን 
ተኣታትያ ኣገልግሎት ጀሚራ ኣላ። ካልእ፡ 
ንሕሙማት ኤች.ኣይ.ቪ. መጠን ተኸላኸልቲ 
ዋህዮታት ኣብ ደምን ከምኡ’ውን መጠን 
ጻዕቂ ቫይረስ ኣብ ደም ክንደይ ኣሎ? ኣብ 
ምንጻር ስሉጥ ኣገልግሎት ዝገብር ብሲ.ዲ4 
ዝፍለጥ መሳርሒ’ውን ተኣታትዩ ኣገልግሎት 
ጀሚሩ ኣሎ።      
  ካልእ፡ ኣገልግሎት ራጂ ንምጅማር’ውን 

ዝተራቐቐትን ድጂታላዊትን ማሽን ተተኺላ 
ኣላ። ኣገልግሎት ራጂ ኣብ’ቲ ንኡስ ዞባ 
ምጅማሩ፡ እቶም ንራጂ ናብ መንደፈራ 
ዝለኣኹ ዝነበሩ ሕሙማት፡ ካብ ከባቢኡ 
ብዙሕ ከይረሓቐ ብቐረባኡ ኣብ ኮማዊ 
ሆስፒታል ዓዲ-ዃላ ኣገልግሎት ክረክብ 
ኣኽኢልዎ ኣሎ። ምስኡ ተኣሳሲሩ 
ዝኸይድ ናይ ኣልትራ ሳውንድን ሕማም 

ልቢ ንምንጻር ዘድሊ መሳርሒታት’ዩ። 
እዚኦም’ውን እቲ ሆስፒታል ድሮ 
ዓጢቕዎም ኣገልግሎት ጀሚሮም ኣለዉ። 

ህላወ’ዞም ኵሎም ዝተጠቕሱ ናውቲ 
ሕክምና ኣብቲ ሆስፒታል፡ ሓደ ሕሙም 
ሕማሙ ተነጺሩ ብኣጋኡ ክፍወስ ዕዙዝ ግደ 
ከምዘለዎ ይሕበር። ብዘይካ’ዚ፡ ኣገልግሎት 
ሕክምና ዓይኒን ስኒን’ውን ኣሎ። 

ኣገልግሎት መጥባሕቲኣገልግሎት መጥባሕቲ
 መጥባሕቲ ቀለልቲን ዓበይትን ተባሂሎም 

ብኽልተ መልክዕ ይግለጽ። መጥባሕቲ 
ነብሰ-ጾራትን ካልእን ምስ ዓቢ መጥባሕቲ 
ዝምደብ ክኸውን ከሎ፡ ንክሽቦ ደቂ-ተባዕትዮ 
ዘጠቓልል ከኣ ምስ ቀሊል መጥባሕቲ 
ይምደብ። ኣገልግሎት መጥባሕቲ ኣብ 
ሆስፒታል ዓዲ-ዃላ፡ ብሓደ ሰብ መጥባሕቲ 
ዝጀመረሉ፡ ኣብ መወዳእታ ዓመተ 2023 
ነይሩ። ድሕሪ ዝተወሰነ ግዜ፡ እቲ መጥባሕቲ 
ዝገብር ዝነበረ ሰብ፡ ብዝተፈላለየ ምኽንያት 
ካብ ቦታ ስራሕ ስለዝበዀረ፡ ኣገልግሎት 
መጥባሕቲ ኣይቀጸለን፡ ኣቋሪጹ። ኣብ’ዚ 
እዋን’ዚ ግን፡ ካልእ መጥባሕቲ ዝገብር ሰብ 
ተመዲብዎ ኣገልግሎት መጥባሕቲ ኣብቲ 
ሆስፒታል ጀሚሩ ኣሎ። ቅድሚ ሕጂ ኣብ 
ውሱናት ትካላት ጥዕና’ቲ ንኡስ ዞባ ጥራይ 
ዝወሃብ ዝነበረ ክሽቦ ደቂ-ተባዕትዮ ከኣ፡ 
ኣብዚ እዋን’ዚ ሰፊሑ ኵለን ትካላት ጥዕና’ቲ 
ንኡስ ዞባ ዝህባኦ ኣገልግሎት ኰይኑ ኣሎ። 
ምጽላውን ካልእን ንዘድልዮም ሕሙማት 
ዘገልግል ኣገልግሎት ፊዝዮ-ትራፒ እውን 
ኣሎ።  

ምቊጽጻር ስግረ-ዶባውያን ሕማማትምቊጽጻር ስግረ-ዶባውያን ሕማማት
  “ውሁድ ምክትታል ኣሰከፍቲ ሕማማት” 

ብዝብል ንስግረ-ዶባውያን ሕማማት 
ምክትታልን ቀጻሊ ተፍትሽ ብምግባር 
ኣገልግሎት ምሃብን ድማ ቀዳማይ ዕዮ ገዛ 
ናይ’ዛ ኣሃዱ’ዩ። ካልእ፡ ካብ እንስሳታት ናብ 
ሰብ ዝመሓላለፉ ሕማማት፣ ካብኡ ናብኡ 
ምስ ዶብ ቀጥታዊ ርክብ ክህልወን ይኽእል 
ዝበሃላ ዓዲታት’ቲ ንኡስ ዞባ፡ ብመገዲ 
ወከልቲ ጥዕና ዓዲ ኣቢለን፡ ተርእዮታትን 
ምልክታትን ሕማማት ከይህልወንን 
ከይክሰቱን ተፍትሽ ይካይድ’ዩ። ተላባዕቲ 
ሕማማት ናይ ምቊጽጻር ተፍትሽ ምግባር 
እውን፡ ሓደ ካብ ዕማማት ናይ’ዛ ኣሃዱ’ዩ።             
   ንኡስ ዞባ ዓዲ-ዃላ ካብ ዓሰውቲ ንኡሳን 

ዞባታት ዞባ ደቡብ ሓደ’ዩ። ዓሶ ንምጥፋእ 
ከኣ ሓባራዊ ስራሕን ጻዕሪን ይሓትት። 
በዚ መሰረት ህዝቢ ንኡስ ዞባ ዓዲ-ዃላ፡ 
ዓሶ ይዅን ካልኦት ብጣንጡ ዝመሓላለፉ 
ኣራሰንቲ ሕማማት ንምክልኻል፡ ኵሉ 
ዓይነት መከላኸሊ ሜላታት ክጥቀም 
ይሕተት።
  ኣገልግሎት ጥዕና ንኡስ ዞባ ዓዲ-ዃላ፡ 

110 ምዱባት ሓካይም፡ 93 ወከልቲ ጥዕና 
ዓዲ፡ 3 ኣጋር ሓካይም ብድምር 206 
ኣባላት ኣለዉዎ።



ሓዳስ   ኤርትራ መበል 34 ዓመት ቁ.112 9 ጥሪ 2025 - ገጽ 4

ነዚ ኣርእስቲ ብዘንበብኩም፡ 
መእተዊ እሞ ናበይ? ዝብል ሕቶ ኣብ 
ኣእምሮኹም እናደወለ ምንባብኩም 
ትጅምሩ ክትህልዉ ትኽእሉ ኢኹም። 
ነዚ ኣርእስቲ ኣልዒለ ክጽሕፍ ዝገበረኒ 
ነገር እዚ ዝስዕብ እዩ፣

ምስ ሓደ ፈላጥየይ ብዛዕባ ሓንቲ 
መጽሓፍ ከነዕልል ብዝጀመርና፡ 
ሓበሬታ ክህቦ ኢለ፡ “ኣብቲ መእተዊ 
እኳ ከምዚ እዩ ዝብል። ኣየንበብካዮን 
ዲኻ?” ብምባል ሓተትኩዎ።

“ኦይ ኣነ እቲ መእተዊ ገለ 
ዘየንብቦ። ትኽ ኢለ ናብቲ ዘምጽኣኒ 
እየ ዝኣቱ፡” ምስ በለኒ፡ ብዙሕ 
መጽሓፍቲ ዘንበበ ሰብ ከም ምዃኑ 
መጠን፡ ካብኡ ዘይተጸበኽዎ ኮይኑኒ 
ተገሪመ።

“እምባእ እንታይ ኴንካ’ታ? እቲ 
መእተዊስ ብዛዕባ እቲ መጽሓፍዶ 
ኣይኮነን?” እንታይ ከም ዝብለኒ 
እናተጸበኹ ሓተትኩ።

“ዋላ ብዛዕባ እቲ መጽሓፍ 
ይኹን፡ እቲ ቀንዱ ኣብ ውሽጢ 
እቲ መጽሓፍ ክጸንሓኒ እዩ ኢለስ 
ብዙሕ ኣይተገደስኩሉን። ካብቲ 
ቀንዲ ትሕዝቶ ንላዕሊ እሞ፡ ካልእ 
እንታይ ከይህሉ እዩ?” የማናይ ኢዱ 
እናገምጠለ ደጊሙ መሊሱለይ።

“ኣይትጋገ፣ ኣብ መእተዊ ብዙሕ 
ነገር እዩ ዘሎ። ገሊኡ ኣንፈት ናይቲ 

ትሕዝቶ ዝህብ ኣሎ። እዚ ከኣ እቲ 
ትሕዝቶ ብዛዕባ እንታይ ምዃኑን 
ካብኡ’ውን ማዕረ ክንደይ ጥቕሚ 
ክትረክብ ከም ትኽእልን ይነግረካ 
እዩ። ገሊኡ ኸኣ፡ እቲ ጸሓፊ ካበይ 
ተበጊሱ ከም ዝጸሓፎን፡ መጽሓፊኡ 
ምኽንያትን ንዕኡ ዝተራእዮ ጥቕምን 
ኣብ መእተዊ የስፍሮ እዩ። ኣብዚ 
ሕጂ ንስኻ ካብ መእተዊ ሓደ ነገር 
ተረዲእካ እንተ ጸኒሕካ፡ ናይቲ 
ንባብካ እኹል ሓበሬታን መረዳእታን 
ሒዝካ ክትጓዓዝ ትኽእል ኢኻ። 
ገሊኦም ጸሓፍቲ’ውን ብዛዕባ ዝኾነ 
ነገር ቅሬታ ከይስምዖም ብምባል፡ 
መጀመርታ መእተዊ ከተንብብ ከም 
ዘለካ ዝምሕጸኑኻ ኣለው። ኣብ ገለ 
ገለ’ውን ብዛዕባ እቲ ዝጽሕፍዎ 
ዘለዉ መጽሓፍ እንታይ እንታይ 
ሕግታት ተኸቲሎም ከም ዝጸሓፉዎ 

ዝሕብር ኣብ መእተዊ የስፍሩ እዮም። 
ንኣብነት ኣብ ገለ ናይ ሓጸርቲ 
ዛንታታት መጽሓፍ፡ እቶም ናይ 
ሓጺር ዛንታ ቅጥዕታት ወይ ሓደ 
ሓጺር ዛንታ ከማልኦ ዘለዎ ቅጥዕታት 
ብምስፋር ይጅምሩ እዮም። እዚ ከኣ 
ንሓደስቲ ጸሓፍቲ ይኹኑ፡ ብዛዕባ 
ሓጺር ዛንታ መበገሲ ወይ እኹል 
መረዳእታ ዘይነበሮም ኣንበብቲ ሓጋዚ 
ይኸውን። ብሓፈሻ ኣብ መእተዊ 
ዝጸሓፉ ጽሑፋት ነቲ ቀንዲ ትሕዝቶ 
ብምልኣት ንኽትርድኦን እንታይ ኣብ 
ግምት እናእተኻ ከተንብቦ ከም ዘለካን 
ካልእን ዝሕብሩ ስለዝኾኑ፡ ሸለል 
ኢልካ ክሕለፉ ዘይብሎም እዮም እየ 
ክብለካ ደልየ።”

“ጽቡቕ ኣለኻ፡ እንድዒ ኣነ ግን 
ከምዚ ኣቐዲመ ዝበልኩኻ፡ ትኽ ኢለ 
ናብቲ ትሕዝቶ እየ ዝኸይድ።”

“ስማዕ’ንዶ ክሓተካ፣ ሓኪም ‘እዚ 
መድሃኒት እዚ ውሰዶ፡’ ኢሉ ክእዝዘካ 
ከሎ እንታይ ድዩ ዝብለካ? መምርሒ 
እንድዩ ዝህበካ፡ ወይ ከኣ ኣብቲ ገበር 
ናይ መድሃኒት ዘሎ ጽሑፍ ኣንቢብካ 
ኢኻ ትጥቀመሉ። መድሃኒት ከም 
ኣብነት ኣምጺእና እምበር ኣብ ካልእ 
ብዙሕ ነገራት’ውን ከምኡ ኢና 
ንገብር። እዚ ናይ ጽሑፍ ነገር ከኣ 
ከምኡ’ዩ ኣብ ገሊኡ መጽሓፍቲ እቲ 
መእተዊ ኣንቢብካ፡ ናብቲ ቀንዲ 
ትሕዝቶ ብዘይ ምእታውካ እቲ ጽሑፍ 
ወይ ክጐድኣካ እዩ። ወይ ከኣ ክንድ’ቲ 

ሸባብሸባብ
ሃሃ ማማ መመ ተተኤኤ

መእተዊመእተዊሓሳባትሓሳባት
“እሞ ንስኻ ከኣ ካብቶም ናብ 

መልሲ ዝጎየዩ ዲኻ ዋላስ ካብቶም 
ከይመለሱ ዝሃቡ?”

“ነዊሕ ግዜ ገይሩ ብንጹር 
ኣይዝከሮን ደኣ እምበር፡ ነታ ፍጻሜ 
ከምዚ ገይረ ምዝካረይ፡ ምስቶም ናብ 
መልሲ ዝጎየዩ እየ ነይረ መስለኒ።”

“ጽቡቕ እዩ፡ ናይ ባዮሎጂ 
መምህርኩም ነዚ ጉዳይ ብኣጋ ከም 
ትመሃሩሉ ገይራትኩም ኣላ።” 

“ናይ ብሓቂ! ዓባይ ትምህርቲ እያ፡
” በልክዎ፡ ሃሳስ ምስሊ መምህርናን 
መማህርተይን እናዘከርኩ።

“ድሕሪ ሕጂ ደኣ ንመጽሓፍ፡ ካብ 
መእተዊ ጥራይ ዘይኮነስ ካብ ገበራ 
ምንባብ ክጅምራ እየ።”

“ግድን እምበር፡ ኣብ ዝበዝሕ 
መጽሓፍቲ ገበር ናይ መጻሓፍ ብዙሕ 
ትሕዝቶ እዩ ዘለዎ።”

“ገሊኡስ ካብ ምሒር መልእኽቲ 
ምብዛሕ ኣይርደኣካን’ኳ፣ ከምዚ 
ግድላት ኮይኑ’ዩ ዝስመዓካ። ገበር 
ናይ መጽሓፍ ከመይ ክኸውን 
ኣለዎ ትብል፡ ቅልል ዝበለዶ ዋላስ 
ካብ ምሒር ምብዝሑ መልእኽቱ 
ዘይርደኣካ።”

“ምስቲ መጽሓፍ ተሳንዩ ዝኸይድ 
መልእኽቲ እንተ ሃለዎ ኣይጽላእን’ዩ። 
ገሊኡ ሰብ ከኣ ፍኹስ ዝበለ ትርኢት 
ገበር ዘለዎ መጽሓፍ ዝፈቱ ኣሎ። 
ብዝኾነ ግን፡ ብዛዕባ ገበር ናይ 
መጽሓፍ ከኣ ዕሙቝ ዝበለ ትሕዝቶ 
ገይሮም ዝጽሕፉልና ጸሓፍቲ 
ኣይሰኣኑን ይኾኑ ግዲ።”

“ከምኡ ኸኣ ዝበለጸ ምኾነ።”

ክጠቕመካ ዝኽእል ዘይክጠቕመካ 
ይኽእል እዩ። ስለዚ መእተዊ ኣብ 
መጽሓፍትን ካልእ ጽሑፋትን፡ ከም 
ኣብ ሓደ ክንጥቀመሉ ዝተዋህበና 
ነገር ዘሎ መምርሒ ክንርእዮ ንኽእል 
ኢና። ከምቲ ትሕዝቶኡን መበገሲኡን 
ዘይተረደኣካ ዋዛ ዘየስሕቕ፡ መእተዊኡ 
ዘየንበብካዮ ጽሑፍ ከኣ፡ ገለ ነገር 
ከጕድለልካ ይኽእል’ዩ።”

“ከምዚ ምስ በልካ፡ ሓደ መምህር 
ዓርከይ ኣዘኪርካኒ፡ ዝኾነ ጽሑፍ 
ከንብብ ከሎ ካብቲ ዝለዓለ ክፋሉ 
እዩ ዝጅምሮ። ሓደ ሓደ ግዜ፡ ከምኡ 
ክገብር ክንርእዮ ከለና፡ ‘መጀመርታ 
ደኣ እታ ወረቐት ከመይ ተቖሪጻ ኣላ 
ምርኣይ ኣይምሓሸካን?’ ኢና ንብሎ 
ኔርና። ስለዚ ንሱ ጽቡቕ ልምዲ 
ኣማዕቢሉ ኣሎ ማለት እዩ።”

“እወ ጽቡቕ ልምዲ ኣማዕቢሉ ኣሎ። 
ኣነ’ውን ሓደ ግዜ ኣብ ቤት ትምህርቲ 
ኢሳቕ ተወልደመድህን እናተማሃርና፡ 
መምህር ሰናይት ትበሃል ናይ ባዮሎጂ 
መምህር ኔራትና። ኣብቲ ክላስ 
ንሓንሳብ ንድሕሪት ጠምቱ ኢላትና፡ 
ብቓላ መልሲ ጥራይ ከም ትደሊን 
ኣብ ሓሙሽተ ደቒቕ፡ ወረቐትና 
ክንህባን ነጊራትና። ኣብ ሰሌዳ፡ ኣብ 
ልዕሊ እቲ ሕቶታት ግን ‘ነዞም ዝስዕቡ 
ሕቶታት ኣይትመልስዎም’ ኢላ 
ጽሒፋትሉ ነይራ እያ። እቲ ዝገርም 
ነዚ ዘስተውዓሉ ውሑዳት ተመሃሮ 
እዮም፣ ንሳ’ውን ኣላልያቶም እያ። 
እቶም ዝበዝሑ ተመሃሮ ግን፡ ኣብ 
ውሽጢ ሓሙሽተ ደቒቕ ብኸመይ 
ነተን ሕቶታት ይምልሱወን እዮም 
ዝሓስቡ ነይሮም። ካብዚ ኸኣ ሓንቲ 
ዓባይ ትምህርቲ ተማሂርና ንብለካ።”

ቢንያም መርሃዊ ቢንያም መርሃዊ 

ገለ ሰነዳት ከም ዝሕብሩዎ፡ 
ተመኵሮ ኤርትራውያን ምስ 
ተሽከርከርቲ፡ ካብታ መግዛእቲ 
ጣልያን መጓዓዝያ ምድሪ ንምህናጽ 
ምእንቲ ክትሕግዞ፡ ኣብ 1890ታት፡ 
ብ‘ቬንት ኡነ’ ትፍለጥ ናይ ጽዕነት 
መኪና ምስ ኣእተወ እዩ ዝጅምር። 
ስለዚ፡ ካብዚ ተበጊሱ ምስ ተሽከርከርቲ 
ዝተኣሳሰር ፍሉይ ልምዲ ክምዕብል 
ባህርያዊ እዩ። ንኣብነት ስፖርት፡ 
ምስ ተሽከርከርቲ ዝተኣሳሰር ሞያ፡ 
ንግዲ፡ ትሕተ-ቕርጽን ኣገልግሎታትን 
ወዘተ. ክንጠቅስ ንኽእል። ምስያም 
መካይን’ውን ብተመሳሳሊ መቐጸልታ 
ናይዚ ድሒሩ ዝምዕብል ፍሉይ 
ልምዲ ከይኰነ ኣይተርፍን። 

ኣብ ውሽጢ ኣስማት መካይን 
ብዙሕ ትርጕም እዩ ዘሎ። ካብ ቀደም 
ኣትሒዛ ኣብ ሕብረተሰብና ህብብቲ 
መኪና ‘ባሊላ’ እያ። ኣብ ገለ እዋን፡ 
ገሊኣትና፡ ነዚ ‘ባሊላ’ ዝብል ከም 
መጸውዒ ናይ ኩለን ንኣሽቱ (ናይ 
ገዛ) መኪና ንጥቀመሉ ኔርና ንኸውን 
ኢና። ‘ባሊላ’ ግን መሰረቱ ሳጓ ናይ 
ሓደ ኢጣልያዊ ሓርበኛ እዩ ነይሩ። 
ዓዲ ጥልያን ሃገራውነት ከተስርጽን 

ባሊላ፡ በዘቅዘቕ፡ ፕሮቶኮልባሊላ፡ በዘቅዘቕ፡ ፕሮቶኮልሓሳባትሓሳባት
ከትሃንጽን ትንቀሳቐሰሉ ኣብ ዝነበረት 
እዋን፡ ነታ ናይ 1932 ስርሓት ፋብሪካ 
ፍያት ዝዀነት ስምይቲ መኪና፡ 
ንኽብሪ እቲ ኢጣልያዊ ሓርበኛ፡ 
‘ባሊላ’ ዝብል መጸውዒ ኣጠሚቓታ።  

‘ቶዮታ’ ዝብል ስም ብተመሳሳሊ 
ንኽብሪ እቲ ነቲ ኣብዚ ሕጂ እዋን 
ልዑል ቦታ ሒዙ ዘሎ ጃፓናዊ 
ትካል መፍረ መካይን ዝመስረተ 
ኪቺሮ ቶዮዳ ዝስሙ ሰብኣይ ዝወጽአ 
መጸውዒ እዩ።

ፍሉይ መንነት ናይ ተሽከርከርቲ፡ 
መብዛሕትኡ እዋን፡ ገጸንን ኣካለንን 
(ትርኢተንን ቅርጸንን) መሰረት ጌሩ 
እዩ ዝወጽእ። ናይ መካይን ቀየስቲ 
ነዚ ስለ ዝፈልጡ ድማ እዮም ናይ 
ጽዕነት መካይ፡ በጣሓትን ናይ ስፖርት 
መካይንን ብቕድሚአን ክፉኣትን 
ነግራማትን ኣምሲሎም፣ ንብዓል 
‘SUV’ን ናይ ገዛ መካይንን ግን 
ፈኲስ፡ ዘይጻባእን ተሳናዪን ትርኢት 
ዝህቡወን። 

ስርሓትን ሞዴልን፡ ሕብሪ፡ ፍጥነት፡ 
መዓላ መኪና ወዘተ.፡ ብልምዲ፡ 
ስም መኪና ኣብ ምምራጽ ኣብ 
ግምት ዝኣትዉ ረቛሒታት እዮም። 
እቲ ዝሰርሐን ፋብሪካ ዝጠቀዓለን 

ኣሮን ተስፋኣለም   ኣሮን ተስፋኣለም   ስም ዘይማእምአ ግዲ ኰይኑ 
‘ሕብሪ’ንጭዋ’ ተባሂለን ዝፍለጣ 
ምካይን ኣለዋ። ‘ወያነ’ ነተን ኣብ 
ከባቢ ወራር ወያነ ዝኣተዋ ክዀና 
ዝኽእላ ሻድሻይ ወለዶ ‘ኮሮላ-ቶዮታ’ 
ዝተዋህበ ስም እዩ። ነተን ሻብዓይ 
ወለዶ ድማ ‘ፕሮቶኮል’ ዝብል 
መጸውዒ ተዋሂቡወን። ‘ኩሊት’ ነተን 
ዘይሕጋዊ ፍልሰት ደቂሰብን ምሻጥ 
ኣካላት ዝተጨውዩ ስደተኛታትን ኣብ 
ብዓል ሊብያን ካልኦት ኵርናዓት ናይ 
ዓለምን ግኑን ኣብ ዝነበረሉ እዋናት 
(ከባቢ 2012/2014ታት) ዝተቐላቐላ፡ 
ናይ ኩሊት ቅርጺ ዝውንና መካይን 
ዝተዋህበ ስም እዩ። ‘ኮልቲ’፡ ‘ሻርክ’፡ 
‘ጃምቦ’፡ ‘ዓይኒ-ዓሳ’፡ ‘ዓይኒ ብዕራይ’፣ 
እቲ ዝርዝር ነዊሕ እዩ። 

ናይ ‘ፎርድ’ መስርሕ ምስማይ 
መኪና ምስ እንርኢ፤ ፈለማ ካብ 
ናይቲ ትካል ወኪል ዕድጊ፡ ቅየሳን 
ክፍሊ መራኸቢታትን ሓደ ጕጅለ 
የቝሙ። ክሳብ 150 ዝኸውን 
ኣስማት ድማ ይእክቡ። ካብዚኣቶም 
ዝተመርጸ ኣስማት ኣሉታዊ ወይ 
ዘይግቡእ ትርጕም ከይህልዎ መርመራ 
ይካየደሉ። ካብቲ ትካል ወጻኢ ብደገ 
ኰይነን ስም ዘውጽኣ ትካላት’ውን 
ከም ኣገዳስነቱ ኢደን ይሕውሳ እየን። 

ኣብ መወዳእታ እቲ ዝተነፍየ ኣስማት 
ብኻልእ ተታሒዙ ከይህሉን ሕጋዊ 
ምጽፋፍ ተገይሩሉን ብላዕለዋይ 
ኣካያዲ ስራሕ (ሲኢኦ) ይጸድቕ። 

ጨንፈር ናይ ጀነራል ሞቶርስ ዝዀነ 
‘ቸቪ (Chevy)’ ነቲ ኣብ 1976 
ዝነበረ ‘ስቲንግረይ (Stingray)’ ዝብል 
ስም ደጊሙ ን‘ኮርቬት (Corvette) 
2014’ ክህብ ብምፍታኑ፡ ተደመሮ 
እዚ ናይ ‘ፎርድ’ መስርሕ ኣሰያይማን 
ተደመሮ ናትና ተመኵሮ ናይ ስም 
ኣወሃህባን ተገንዚብካ፡ “ምስማይ 
መካይን ጥበብን ስነ-ፍልጠትን እዩ፡” 
ኢልካ ደፊርካ ንኽትዛረብ የኽእለካ።

ሓደ ሓደ እዋን ስም መኪና፡ በቲ 
እቲ ዝተሓርየ ስም ዘለዎ ድምጽን ንሱ 
ዝእምቶ መልእኽትን እዩ ዝምረጽ። 
ከም ብዓል ለክሰስ (lexus) ዝኣመሰሉ 
ኣስማት መካይን እንተ ወሲድና፡ ናይ 
ሓቂ ቃላት ኣይኰኑን፣ ግን ለክሰስ 
ንምቾትን ተክኖሎጂን ከስምዕ ይኽእል 
እዩ ተባሂሉ ዝተመርጸ ስም ኰይኑ 
ኢና ንረኽቦ። ንምልክት ናይ ኣንስቲ 
ሓለቓታት ናይ ክልተ ካምፓኒታት 
ትውክል ብ‘Taurus’ ትፍለጥ መኪና 
ከም ዘላ ምስ ፈልጥካ፡ ኣሰያይማ 
መካይን እምበኣር ደረት ኣልቦ እዩ 
ዘየብል ኣይኰነን። ብተመሳሳሊ ኣብ 
ዓድና፡ ኣብዚ ድሒሩ ዝሰዓበ እዋናት፡ 
ደላሎ ከም ዝጠዓሞም ዝጠመቑወን 
መካይን ውሑዳት ኣይኰናን።

እቲ ፍርያት ነቲ ስም እንተ 

ሰሪሑዎ ጨለ ነገር እዩ፣ ብኣንጻሩ 
እንተ ዀይኑ ግን ኣሰካፊ ምዃኑ 
ዘይምዝንጋዕ። ስለዚ፡ ልዕሊ ስም፡ 
ብቕዓት ናይታ መኪና ከገድስ 
ይግባእ። ምስዚ ዝተኣሳሰር፡ “ንቶዮታ፡ 
ቶዮታ ስለ ዝዀነት ጥራይ ዘይኰነ፡ 
መቀያየሪ ንብረት ብቐሊል ክንረኽበላ 
ስለ ንኽእልን ብተክንሻናት ልምድቲ 
ስለ ዝዀነትን ክንመርጻ ጸኒሕና፡
” ብምባል ገለ ገለ ተክንሻናት ምስ 
ተሓተቱ ዝምልስዎ መልሲ፡ ንእግረ-
መገድና ምኽባሩ ሕማቕ ኣይኰነን። 

እተን ኣብ ፈቐዶኡ ዝጸንሓኻ 
ብ‘ካታንጋ’ ዝብል ስም ዝተጠመቓ 
መካይን ምስ ረኣኻ፡ ነተን ‘በዘቅዘቕ’ 
ዝስመን ኣብ ዘመነ ሃይለስላሰ፡ ካብ 
ኣስመራ ናብ ከባቢ ዓድታት ዝዋፈራ 
ዝነበራ መካይን ምስ ዘከርካ፣ ነተን 
ላዕሊአን ክፉት ስለ ዝዀነ ‘በጣሕ’ 
ዝተባህላ ናይ ጽዕነት ምካይን ምስ 
ኣልዓልካ፣ ኮታ ኩሉ ተሓዋዊሱ 
ኣብ ኤርትራ ምስ ተሽከርከርቲ 
ዝተኣሳሰር ነዊሕ ድሕረ-ባይታ ዘለዎ 
ባህሊ ከም ዝጸንሐ የመልክት። እዚ 
መኪና ናይ ምስያምን ንዕኡ ዝመስሉ 
ተመኵሮታትናን ኩሉ ደማሚርና፡ 
ናይ መካይን ኢንዱስትሪ ክንምስርት 
ኣብ ዝበቓዕናሉ እዋን፡ ነታ ፈለማ 
ዝተሰንዐት ብከላ ዘይተስዕብ (ምስ 
ኣከባቢ ትቃዶ) መኪናና ‘ዓዋተ’ 
ዝብል ስም እንተ ኣውጻእናላ ከመይ 
ይመስለኩም?

ሓሳባትሓሳባትሓሳባትሓሳባት
 ኣብ ዝሓለፈ ክፋላት ናይዚ 
ጽሑፍ’ዚ፡ ምሕደራ መንግስታውን 
ዘይመንግስታውን ኣካላት፡ ክልሰ 
ሓሳብ X & Y ኣብ ኣገባብ ምሕደራ 
ብምምልካት፡ መራሕቲ ኩሉ ሳዕ ሓደ 
ዓይነት ምሕደራ ከምዘይክተሉ ዘርኢ 
ኣብነታት ኣቕሪብና። ቀጺልና ኣብ እዋን 
ቃልሲ ኣብ ኤርትራ ዝማዕበለ ዓይነት 
ምሕደራ ኮነ ድሕሪ ናጽነት ዝቐጸለ 
ምሕደራ ብመንጽር’ዚ ክልሰሓሳባት’ዚ 
ድሕሪ ምግምጋም፣ ‘ደሞክራሲ እንታይ 
እዩ?’ ናብ ዝብል ኣርእስቲ ሰጊርና። 
‘ህዝቢ ንደሞክራሲ ብኸመይ ይርድኦ?’ 
ንምርኣይ ድማ ናይ ልዕሊ ሓደ ዘመን 
ተመክሮ ደሞክራሲ ዘለዎ ህዝቢ 
በልጁም ንደሞክራሲ ከመይ ይገልጾ 
ንምፍላጥ ዝተኻየደ መጽናዕቲ ቀጺልና 
ክንርኢ ኢና። 

***
   ክሪስ ደሾቨርን ተሓባበርቱን፡ “ናትካ 
ደሞክራሲ’ዶ ናተይ - ፖለቲካዊ ርቀትን 
(ምርቓቕ) መረዳእታ ደሞክራሲን” 
ዝብል ዓሚቚ መጽናዕቲ ኣብ 2010 
ሓቲሞም። (YOUR DEMOCR-
RACRY OR MINE? POLITI-
CRAL SOPHISTICRATION AND 
DEFINITIONS OF DEMOCR-
RACRY: Kris DESCRHOUWER. 
Workshop on ‘The Dilemma of 
Political Sophistication and Po-
litical Equality’ Münster, 22-27 
March 2010)። 

  ክሪስን ተሓባርቱን ከምዚ ይብሉ፡-

   “ደሞክራሲ ዝተሓላለኸን ኣከራኻሪን 
ኣምር እዩ። ደሞክራሲ እንታይ 
ማለት’ዩ? ወይ እንታይ ክኸውን 
ኣለዎ? ኣብ ዝብል ሕቶ ዝተፈላለዩ 
ፖለቲካዊ ተዋሳእቲ ዝተፈላለየ ርእይቶ 
ኣለዎም። ደሞክራሲ ዝተፈላለየ 
ትርጉምን ኵርናዕን ኣለዎ። ኣብዚ 
መጽናዕቲ’ዚ፡ መረዳእታ እቶም ወትሩ 
ዝዝንግዑን ዝርስዑን፡ ናይ ዜጋታት 
መረዳእታ ደሞክራሲ ኢና ክንትንትን። 
ኣብ ምርጫ በልጁም ንዘድመጹ 
ዜጋታት ‘ደሞክራሲ ንዓኻ/ንዓኺ 
እንታይ ማለት እዩ?’ ዝብል ክፉት ሕቶ 
ኢና ኣቕሪብናሎም።” ብምባል ዕላማ 
መጽናዕቶም ይገልጽዎ።

   ነዚ መጽናዕቲ’ዚ ኣብ ምክያድ፡ ኣብ 
ባይታ ኣድመጽቲ ብምርካብ ፍኑው 
ሕቶ ብምሕታት ሓበሬታ ተኣኪቡ። 
ከምዚ ዓይነት ክፉት ሕቶ፡ ሓያል 
ዝገብሮ ሰባት ዝመስሎም ክምልሱ 
ስለዘተባብዖም እዩ። ይኹን’ምበር ነቲ 
ብፍኑው ዝተገልጸ መልክዕ ከተትሕዞ 
ወይ ክትጠምሮ ቀሊል ኣይኮነን። ክሪስን 
ተሓባበርቱን ካብቲ ፍኑው መልስቲታት 
ኣስታት 2,400 ንደሞክራሲ ዝገልጽ 
ኣምራት ኣኪቦም። ነዚ መግለጺታት 
ንምትንታኑ ክጥዕም ድማ ነቲ 
ብልሙድ ዝበሃል መግለጺ ደሞክራሲ 
ኣብ ሰሌዳ ሰሪዖሞ። እተን ቀዳሞት 13 
መዐቀኒታት ከምቲ ልሙድ ፖለቲካዊ 
መግለጺታት ኮይነን (ጸኒሕና ክንምለሶ 
ኢና) ነተን ናይ መጨረሻ ሓሙሽተ 
መዐቀኒታት ኣመልኪቶም ዝሃብዎ 

መብርሂ ግን ምጥቃሱ ኣገዳሲ እዩ።
   ኣብቲ መዐቀኒ ኣብቲ መዐቀኒ ጽቡቕ ህይወት ከም 
ኣዎንታዊ ውጽኢት (result) ደሞክራሲ 
ተገሊጹ ኣሎ። ትርጉሙ ድማ፣ 1) 
ድሕነት ዘረጋግጽ ስርዓት (welfare 
state) 2) ማሕበራዊ መድሕን (so-
cial security) 3) ሓለዋ ጥዕና (health 
care) 4) ጥሮታ (pensions) 5) ህላወ 
ዕድል ስራሕ (availability of jobs) 
ወዘተ. ተባሂሉ ቀሪቡ ኣሎ።

   ምስ ሕሉፍ ምውድዳር ንቡር 
መግለጺ ደሞክራሲ ኣይኮነን። 
ይኹን’ምበር ገለ ካብ ኣድመጽቲ 
ኣብ ክንዲ ብቐጥታ መረዳእታኦም 
ብዛዕባ ደሞክራሲ ዝገልጹ፡ “ቀደም 
ጽቡቕ ነይርና”፡ “ካብ ቀደም ሕጂ 
ይሓይሽ” ዝዓይነቱ ምስ ታሪኽ ወይ 
ስነሓሳብ ኣተሓሒዞም ዝህብዎ መልሲ 
ዝገልጽ እዩ። ኣብቲ መጽናዕቲ ገለ 
ካብ ኣድመጽቲ ብቐጥታ ኣብ ክንዲ 
ዝምልሱ ብዛዕባ ደስ ዘይብሎም ወይ 
ዘይሰማምዕሉ ነገራት እዮም ተዛሪቦም። 
ገለ ኣድመጽቲ ድማ ደሞክራሲ እንታይ 
ማለት እዩ ጨሪሾም ኣይገለጹን። 
ብዝሖም ልዕሊ 1 ካብ 10 ምዃኑ ድማ 
ነቶም መጽናዕቲ ዘካየዱ ሰባት ኣዝዩ 
ዝደንጸዎም ይመስል። ገለ ኣድመጽቲ 
መልሲ ይህቡ ግን ምስቲ ንቡር 
መግለጺ ደሞክራሲ ዝበሃል ዘይዛመድ 
ይኸውን። ንኣብነት “ደሞክራሲ 
ንጉስ እዩ” ዝብል መልሲ ብቐጥታ 
ምስ መግለጺ ደሞክራሲ ዘይተሓሓዝ 
ኮይኑ፡ ብንጉስ ክንመሓደር ይሕሸና 
ዘስምዕ’ውን ክኸውን ይኽእል።

ህዝቢ በልጁም ንደሞክራሲ ህዝቢ በልጁም ንደሞክራሲ 
ብኸመይ ይገልጾ?ብኸመይ ይገልጾ?

    ኣብቲ መጽናዕቲ ዝተሳተፉ 2,331 
ኣድመጽቲ እዮም። ዝሃብዎ መልሲ 
ድማ ኣብ 18 መዐቀኒታት ከምዝስራዕ 

ተገይሩ። መልሲ ዘይሃቡ (11.4%)፡ 
ዘይንቡር መልሲ ዝሃቡ ድማ (3.1%)፡ 
ብድምር 14.5% ደሞክራሲ ማለት 

እንታይ ማለት ምዃኑ ዘይፈልጡ 
እዮም። ኣብ ከም በልጁም ዝኣመሰለት 
ልዕሊ 100 ዓመት ደሞክራሲያዊ 
ምምሕዳር ዘለዋ ሃገር፡ ከምዚ ምዃኑ 
ነቶም መጽናዕቲ ዘካየዱ ክኢላታት 
ደንጽዩዎም እዩ። ካልኣይ ኣዝዩ 
ዝገረሞም ነገር ከኣ፡ ኣድመጽቲ ብዛዕባ 
እቲ ንቡር ዝበሃል መግለጺ ደሞክራሲ 
ዘለዎም መረዳእታ እዩ። ኣካየድቲ 
መጽናዕቲ ንቡር መግለጺ ደሞክራሲ 
ዝብልዎ እቲ ቀዳማይ 15 ረቛሒታት 
እዩ። ማለት ተቓውሞ፡ ስቕታ፡ ዘይንቡር 
መልሲ ኣውጺእካ።

   ካብቲ ክኢላታት መግለጺ ደሞክራሲ 
ዝብልዎ 15 ረቛሒታት፡ ኣድመጽቲ 
በልጁም ዝጠቐስዎ ሓፈሻዊ ገምጋም 
1.59 ጥራይ እዩ። እዚ ማለት ናይ’ቶም 
2,331 ኣድመጽቲ ሓፈሻዊ ገምጋም 
ክውሰድ እንከሎ ዘለዎም መረዳእታ 
ብዛዕባ ንቡር መግለጺ ደሞክራሲ 
2 ካብ 15 ኣይበጽሕን እዩ። በልጁም 
ንልዕሊ 100 ዓመት ደሞክራሲያዊ 
ምርጫ ኣካይዳ፡ ማእከላይ ሓፈሻዊ 
ኣድማጺ በልጅማዊ ካብቲ ሊቃውንቲ 
ደሞክራሲ መግለጺ ደሞክራሲ ዝብልዎ 
ትሕቲ 2 ረቛሒ እዩ ዝጠቅስ። እዚ ከኣ 
ካብቲ ኣብ ካልኦት ሃገራት ምዕራብ 
ዝተኻየደ መጽናዕቲ ብዙሕ ዝፍለ 
ኣይኮነን።

   ካብቲ ንቡር መግለጺ ደሞክራሲ 
ዝበሃል 15 ረቛሒታት ዳርጋ ፍርቂ 
ኣድመጽቲ (49.3%) ሓንቲ ረቛሒ 
እዮም ዝፈልጡ። ንቡር መግለጺ 
ደሞክራሲ ጨሪሾም ዘይፈልጡ 
(14.5%)፡ ሓደ ረቛሒ ዝፈልጡ 
(34.8%)፡ ክልተ ረቛሒታት ዝፈልጡ 
(33.6%) ደሚርካ 82.9% ኣድመጽቲ 
ክልተ ረቛሒ ወይ ካብኡ ንታሕቲ 
እዮም ዝፈልጡ። ካብ 2,331 
ኣድመጽቲ፡ ካብ’ቲ ክኢላታት 

ደሞክራሲ ንቡር መግለጺ ዝብልዎ 15 
ረቛሒታት፡ ሓደ ኣድማጺ ጥራይ 7 

ረቛሒታት ደሞክራሲ ጠቒሱ።

   ጸኒሕና ኣብ ዝቕጽል ክፋላት ናይዚ 
ጽሑፍ’ዚ ከም እንርእዮ እተን ባጀላ 
ደሞክራሲ ዝዕድላ ናይ ምዕራብ ግብረ 
ሰናይ ማሕበራት ከም ‘ስነ-ፍልጠታዊ’ 
መገምገሚ ዝጥቀማሉ፡ ረቛሒታትን 
ንኡስ ረቛሒታትን ደሞክራሲ ኣማኢት 
ናይ ገሊአን ከኣ ሽሕ ዝበጽሕ እዩ። 
እቶም መጽናዕቲ ዘካየዱ ክኢላታት፡ 
ካብ ኣድመጽቲ በልጁም ክሳብ ክንድዚ 
ድኹም መልሲ ምርካቦም ዝመረጽዎ 
ረቛሒታት “ንቡር መግለጺ ደሞክራሲ” 
ብዙሕ ካብኡ ተመሳሳሊ ብምዃኑ 
ይጠቕሱ። ነዚ ድኻም ንምእላይ ድማ 
ነቲ ረቛሒታት ብምጥማር ትንታነ 
ኣካይዶም። እዚ ዝስዕብ መብርሂ ድማ 
ኣቕሪቦም።

   ካብቲ ዝተዘርዘረ ረቛሒታት እቶም 
ቀዳሞት 6 ብቐንዱ ደሞክራሲያዊ 
ኣገባብን ትካላትን ምስ ፖለቲካዊ 
ተሳትፎን ውክልናን ዝተሓሓዙ 
ኮይኖም ብሓፈሻ “ትካላት” ተባሂሎም 
ክግለጹ ዝኽእሉ እዮም። ትካላት ኣብ 
መስርሕ ደሞክራሲ ከም “ኣታዊ” 
(input) ዝግለጹ እዮም። እቲ ካልኣይ 
ክፋል ረቛሒታት፡ “ክብርታት” 
ዝገልጽ ኮይኑ፡ ማዕርነት፡ ናጽነት፡ 
ምክእኣልን፡ ግዝኣት ሕግን የጠቓልል። 
ይኹን’ምበር ናጽነትን ማዕርነትን 
ብሓደ ወይ ተመሳሳሊ ክብሪ (same 
value) ኣይኮኑን ዝግለጹ። ስለ’ዚ ድማ 
ን”ክብሪ” ኣብ “ናጽነት”፡ “ማዕርነት”፡ 
“ምክእኣል” ከፋፊልና ክንገልጾ ኢና። 
እዚ ድማ ምስቲ ናይ ሰውራ ፈረንሳ 
“ናጽነት”፡ “ማዕርነት”፡ “ምትሕግጋዝ” 
ዝብል ዕላማታት ተመሳስሊ እዩ። ኣብቲ 
ውጽኢት መጽናዕቲ “ምትሕግጋዝ” 
8.5% ጥራይ ድምጺ ብምርካቡ 
ኣብ ዝስዕብ ትንታነ ኣብ ግምት 
ኣይከነእትዎን ኢና ይብሉ። (ብዙሓት 
ኤርትራውያን ናጽነትን ማዕርነትን 
ኣብ ገለ እዋናት ተገራጫዊ ዝምድና 
ከምዘለዎ ኣይንግንዘብን ኢና። 
ሃገራት ኣፍሪቃ ብዙሕነት ማሕበራዊ 
ጉጅለታት ወይ ኤትኒክ ስለዘለወን 
ትርጉም ናጽነትን ማዕርነትን ልዑል 
ኣገዳስነት ኣለዎ። ነዚ እውን  ጸኒሕና 
ክንምለሶ ኢና።)

   በቶም ኣጽናዕቲ ምምዕርራይ 
ምስ ተገብረ፡ ካብቲ ሓበሬታ ንጹር 
መረዳእታ ወይ ዝንባለ ከምዝረኸቡ 
ይገልጹ። ኣብ መረዳእታ ህዝቢ፡ 
“‘ክብርታት’ (62.2%) ካብ ‘ትካላት’ 
(39.5%) ንላዕሊ ዝያዳ ኣገዳስነት 
ኣለዎ። በልጅማውያን ኣድመጽቲ 
ደሞክራሲ ብዝለዓለ ደረጃ ከም መሰረት 
መትከላት፡ ብዝተሓተ ደረጃ ድማ ከም 
ኣገባብን ትካላትን (rules and insti-
tutions)፡ ከም ተሳትፍነትን ውክልናን 
ምሕደራ ህዝብን እዮም ዝርእይዎ።” 
ኢሎም ድማ ይድምድሙ።

 ብዛዕባ ደሞክራሲ ዝሰብኩ 
ምዕራባውያን ይኹኑ ናቶም ዘረባ 
ዝደግሙ ኣፍሪቃውያን ወግሐ ጸብሐ 
ብዛዕባ “ኣገባብን ትካላትን” ደሞክራሲ 
ክግዕሩ፡ ብዛዕባ ህዝቢ “ክብርታት” ዝብሎ 

ሕብረተሰባት ካበይ ናበይ ብኸመይ? ዳርጋ ጨሪሾም ኣይዛረቡን እዮም። ኣብ 
መስርሕ ምህናጽን ምዕቃብን ደሞክራሲ 
“ኣገባብን ትካላትን” ኣገደስቲ ኮይኖም፡ 
ህዝቢ “ክብርታት” ዝብሎም ከኣ ልዑል 
ኣገዳስነት ኣለዎም። ኣብ ዝሓለፈ ክፋላት 
ናይ ጽሑፍና፡ ህዝቢ ኤርትራ ካብ 
ጥንትን ኣብ ግዜ ቃልሲን ዘማዕበሎም 
“ክብርታት” ጠቒስና ኣለና። እቶም 
ተጠቒሶም ዘለዉ ክብርታት ልክዕ 
ድዮም ኣይኮኑን ንክትዕን ምእራምን 
ክፉት እዩ። ይኹን’ምበር ነቲ ህዝቢ 
“ክብርታትና” ዝብሎ ኣብ ግምት 
ዘየእቱ “ኣገባብን ትካላትን” ደሞክራሲ 
ካብ ጨለ ዘረባ ሓሊፉ ብዙሕ ትርጉም 
የብሉን።

   ኣብዚ መጽናዕቲ’ዚ ካልእ ኣገዳሲ 
ሓበሬታ መረዳእታ ኣድመጽቲ 
ብመንጽር ደረጃ ትምህርቲን ጾታን 
እዩ። ኣብዚ ኩሉ ብዝርዝር ከነቕርቦ 
ኣይኮንናን። ብሓጺሩ ግን፡ ካብቶም 
ልዑል ትምህርቲ ዘለዎም (ብዝወሓደ 
ናይ ዩኒቨርሲቲ ዲግሪ) 2.7% ጥራይ 
“ስቕታ” ዝመረጹ ክኾኑ እንከለዉ፡ 
ካብቶም ትሑት ትምህርቲ ዘለዎም 
(ክሳብ ካልኣይ ደረጃ ዝተማህሩ) 
28.5% “ስቕታ” ዝመረጹ እዮም። 
ካብዚ ተበጊሶም ድማ ረቛሒታት 
ደሞክራሲ ንምግላጽ ልዑል ደረጃ 
ትምህርቲ ሓጋዚ ምዃኑ ይገልጹ።

   ካብዚ ናይ በልጁም መጽናዕቲ 
እንታይ ንዕዘብ? ብፍላይ ድማ ምስቲ 
ናይ ምዕራብ ሊቃውንቲ ደሞክራሲን 
ገበርቲ ሰናይ ማሕበራት ዝበሃላን 
ዝጥቀምሉ ‘ስነ-ፍልጠታዊ መዐቀኒታት 
ደሞክራሲን’፡ ዝህብዎ ‘ባጀላ 
ደሞክራሲን’ ኣተሓሒዝካ ክረአ እንከሎ 
እንታይ ንዕዘብ? ኣብ ዝቕጽል ጽሑፍና 
ክንርኢ ኢና። 

ይቕጽል . . .ይቕጽል . . .

ሲራክ ክፍለ
መበል 35 ክፋል

ሎሚ ኣብ ERI-TV

ሰዓት መደብ
12፡00 ሃገራዊ መዝሙር
12፡02 መቓልሕ መንእሰያት
12፡30 ዜና (ትግርኛ)
12፡50 ዜና ስፖርት
12፡55 ዋዕላ
13፡30 (ዜና ዓረብ)
13፡45 በዓል ልደት ምስ ኣባላት  
 መዓስከር ሳዋ
15፡50 ናትራን 1ይ ክፋል 
17፡00 ዜና (ትግርኛ)                                                                       
17፡15 ጽባቐ
17፡30 ዜና (ዓረብ)                                                                            
17፡40 ናትራን 2ይ ክፋል
19፡07 ፊዮሪና             
20፡00 ዜና (ትግረ)
20፡15 ተኸታታሊት  ፊልም                 
 ዕርፊ
21፡00 ዜና (ትግርኛ)
21፡25 ፊልም ፈንቅል 
22፡00 ዜና (ዓረብ)
22፡15 ዘዋሪት ካሜራ
22፡30 ዜና (እንግሊዝ)
22፡40 እትመት  ሲት-ኮም



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

ቤት-ፍርዲ ዞባ ማእከል 
ሸሪዓ 

ሰሚራ ካፍል ኣድም፡ ብዓል ቤተይ 
መሓመድ ኣሕመድ ኣድም ስለዝዓረፈ፡ 
ኣነ ምስ 2 ደቁ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ኣብ ቤት ፍርዲ  ሸሪዓ ይቕረብ።

ስዒድ ዑስማን ኣሕመዲን፡ ወድና 
መሓመድ ኑር ስዒድ ዑስማን ስለዝዓረፈ፡ 
ንሕና ወለዱ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን22/1/25 
ኣብ ቤት ፍርዲ ሸሪዓ ይቕረብ።

1ይ ደረጃ ቤት-ፍርዲ ዞባ 
ማእከል ኣስመራ 

ሳባ ጸጋይ ቦኽረጽዮን፡ ኣቦይ ጸጋይ 
ቦኽረጽንን ኣደይ ብርነሽ ተኪኤን 
ስለዝዓረፉ፡ ኣነ ምስ 3 ኣሕዋተይ ወረስት 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን10/3/25 ኣብ ቤት 
ፍርዲ 1ይ መጋባእያ ቁ/47 ይቕረብ።

ኣብ መንጎ ከሳሲ ኣቶ ምሕረትኣብ 
የማነ ዳምርን ተኸሰስቲ ባህላዊ ጉዳያት 
ህ.ግ.ደ.ፍ +1ን ዘሎ ናይ ጉድኣት ካሕሳ 
ጉዳይ፡ ኣብ ቤ/ፍ/ዞ/ማእከል ይርአ ስለዘሎ፡ 
ተኸሳሲ ቁ.2 ኣቶ ገብሩ ክብርኣብ በራኺ 
ኣድራሽኡ ስለዘይተፈልጠ፡ ብጋዜጣ 
ተጸዊዑ ብኣካል ወይ ብሕጋዊ ወኪል 
ን24/01/25 ኣብ ቤ/ፍ 3ይ መጋባእያ 
ቁ/37 ይቕረብ።

ዘውዲ ኣስፍሃ ፍስሃየ፡ ኣቦይ ኣስፍሃ ፍስሃየ 
ወልደሃዋርያ ስለዝዓረፈ፡ ኣነ ምስ 7 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን05/03/25 
ኣብ ቤ/ፍ 1ይ መጋባእያ ቁ/47 ይቕረብ። 

ሳሙኤል ብርሃነ ገብረትንሳኤ፡ ኣቦይ 
ብርሃነ ገብረትንሳኤ ሓደራ ስለዝዓረፈ፡ 9 
ደቃ ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን10/03/25 ኣብ 
ቤ/ፍ ቁ/47  ይቕረብ። 

ወ/ሮ ኣለም ግርማይ ሓጎስ፡ ኣቦይ ግርማይ 
ሓጎስ ተኽላይን ኣደይ ኣረጋሽ ጸጋይ 
ሰርጹን ስለዝዓረፉ፡ ኣነ ምስ 5 ህልዋት 
1 ተተካኢ ወዳ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን28/01/25 ኣብ ቤ/ፍ 9ይ 
መጋባእያ ቁ/32 ይቕረብ። 

ኣብ መንጎ ኣመልከትቲ ተኸስተ ሃይለ 
ገዝሀይ፡ ወኪል ወ/ሮ ኣስቴር ተኸስተ 
ሃይለ፡ ኣቶ ቢንያም ተኸስተ ሃይለን 
ተቓዋሚ ኣቶ ተኸስተ ሃይለ ገዝሀይን ዘሎ 
ናይ ጥፉእ ምርግጋጽ ጉዳይ፡ ኣቶ ቢንያም 
ተኸስተ ሃይለ ኣድራሻኻ ስለ ዘይተፈልጠ፡ 
ብጋዜጣ ሓዳስ ኤርትራ ተጸዊዕካ ብኣካል 
ወይ ብሕጋዊ ወኪል ን28/01/25 ኣብ 
ቤ/ፍ 6ይ መጋባእያ ቁ/41 ቅረብ። 

ሚካኤል መንግስትኣብ ሃብተጽዮን ምባል 
ተሪፉ፡ ፍትሒ መንግስ ሃብተጽዮን ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን28/1/25 ኣብ ቤ/ፍ 9ይ መጋባእያ 
ቁ.32 ይቕረብ።

1ይ ቤት-ፍርዲ ዕዳጋ 
እኽሊ

ከሳሲት ወ/ሮ ንግስቲ ሃብተማርያም ተድላ፡
ተኸሳሲ ዶ/ር በርሀ ተኪኤ ተሉ፡ ናይ ስም 
መኪና ምትሕልላፍ ክሲ ቀሪቡልካ ስለዘሎ፣ 

ኣብ ውሽጢ ሃገር ስለዘየለኻ ብጋዜጣ 
ሓዳስ ኤርትራ ተጸዊዕካ 23/2/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ከሳሲት ወ/ሮ ስኒት ተወልደ፡ ወኪል ኣሮን 
መንግስትኣብ፡ ተኸሳሲት ወ/ሮ ማክዳ 
ተኽለ ደባስ፡ ናይ ገንዘብ ክሲ ቀሪቡልኪ 
ስለዘሎ፡ ን28/1/25 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረአ ምዃኑ ነፍልጥ።

ወ/ሮ ሚዛን ገብረስላሴ ተኽለማርያም፡ 
ብዓል ቤተይ ብርሃነ ገብረሚካኤል 
ብስራት ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 5 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን28/1/25 
ኣብ ቤ/ፍ 5ይ መጋባእያ ይቕረብ።

ከሳሲ ኣቶ ኣለም ነጋሽ ተስፋመንቆርዮስ፡
ተኸሳሲ ኣቶ ስምረት ተወልደብርሃን 
ወልደጊዮርጊስ፡ ናይ ስም ምትሕልላፍ 
መኪና ክሲ ተመስሪቱ ስለዘሎ፡ ብኣካል 
ወይ ብሕጋዊ ወኪል ን23/1/25 ኣብ ቤ/ፍ 
5ይ መጋባእያ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ት/ዕድመ ኣቢጋይል ጎይትኦም ኤሊያስ 
ምባል ተሪፉ፡ ሜላሄር ጎይትኦም ኤሊያስ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን28/1/25 ኣብ ቤ/ፍ 8ይ 
መጋባእያ ይቕረብ።

1ይ ቤት-ፍርዲ ዓዲ 
ተከሌዛን

ኣበባ ሃብቶም ዮውሃንስ መዓሾ ምባል 
ተሪፉ፡ ኣበባ ሃብቶም ዮውሃንስ መሃሾ 
ተባሂሉ ይተኣረመለይ፣ ስም ኣደይ ድማ 
ንግስቲ ተስፋጋብር ክፍለ ምባል ተሪፉ፡ 
ንግስቲ መዓሾ ክፍለ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን22/1/25 
ኣብ ቤ/ፍ ይቕረብ።

1ይ ቤት-ፍርዲ ድባርዋ

ወ/ሮ ጸጋ ወረደ ዘርኣይ፡ ስም ኣደይ ሓረጉ 
ተኽለ ተማኑ ምባል ተሪፉ፡ ረዘነት ኣርኣያ 
ገብረመድህን ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን14/2/25 
ኣብ ቤ/ፍ ይቕረብ።

ኤፌሶን ገብረሂወት፡ ስም ኣደይ ሰናይት 
ሃብትኣብ ጸጋይ ምባል ተሪፉ፡ ቅሳነት 
ሃብትኣብ ጸጋይ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን14/2/25 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ወ/ሮ ኤደን ወልደሚካኤል ቡሸራ፡ 
ብዓል ቤተይ ኣማኒኤል ገብረኣምላኽ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን26/2/25 ኣብ ቤ/ፍ 
ይቕረብ።

መኣዛ ወልደስላሴ ተኪኤ፡ ብዓል ቤተይ 
ኣሰፋው እያሱኣብ ሃይለማርያም 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን19/2/25 ኣብ ቤ/ፍ 
ይቕረብ።

1ይ ቤት-ፍርዲ ደቀምሓረ

ኤቨን ሮቤል ሚኪኤለ ምባል ተሪፉ፡ 
ዊልያም ሮበርት ፓረንተ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን28/1/25 ኣብ ቤ/ፍ ይቕረብ።

ከሳሲት ወ/ሮ መርሃዊት ተስፋኣለም 
ብርሃነ፡ ተኸሳሲ ኣቶ ትኩእ ሓድሽ ኣብርሃ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን28/1/25 ኣብ 
ቤ/ፍ ቅረብ።

ኣቶ ዓብለል ብርሃነ፡ ሓፍተይ ኣበባ 
ብርሃነ ስለዝዓረፈት፡ ብዓል ቤታ ኣቶ 
ልኡል ሃይለስላሴ ናይ መጻምዲ መሰሉ 
ይተሓለወሉ፡ 3 ኣሕዋታ ከኣ ንወለድና 
ተኪእና ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን24/1/25 
ኣብ ቤ/ፍ ይቕረብ።

1ይ ቤት-ፍርዲ ሰገነይቲ

ወ/ሮ ሚለን ተኽለ ስልጣን፡ ብዓል 
ቤተይ ገብረእግዚኣብሄር ዮሴፍ ስዩም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 6ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን21/1/25 ኣብ ቤ/ፍ 
ይቕረብ።

ተስፋምህረት የማነብርሃን ሃይለስላሴ ምባል 
ተሪፉ፡ ተስፋምህረት የማነ ሃይለስላሴ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን28/1/25 ኣብ ቤ/ፍ ይቕረብ።

1ይ ቤት-ፍርዲ ጊንዳዕ

ሳዶር ኣውሳዲ ኣሰፋው፡ ኣቦይ ኣውሳዲ 
ኣሰፋው ገብረዝጊ ስለዝተሰወአ፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን27/1/25 
ኣብ ቤ/ፍ ይቕረብ።

1ይ ቤት-ፍርዲ ተሰነይ

ወ/ሮ ትርሓስ በረኸት ፈቐደ፡ ብዓል ቤተይ 
መኮነን ካሕሳይ ሳህለዝጊ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 7 
ደቁ ድማ ወረስቲ ምዃኖም ይረጋገጸሎም 
ስለ ዝበለት፡ ዝቃወም እንተሎ፡ ን27/1/25 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ባረንቱ

ተወልደ ሰረቀ ፍስሃየ፡ ኣደይ ኣስካሉ ክንፈ 
ሴፈ ስለዝዓረፈት፡ ኣነ ምስ 7 ኣሕዋተይ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን29/1/25  ኣብ ቤት 
ፍርዲ 2ይ መጋባእያ ይቕረብ።

ባዲ  ሃይለ ኡዱ ምባል ተሪፉ፡ ኣርመዳን 
ሃይከ ውዱ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን29/1/25 ኣብ 
ቤ/ፍ 2ይ መጋባእያ ይቕረብ። 
እዝግሃርያ ተወልደመድህን የዕብዮ፡ 
ብዓል ቤተይ ገብረመድህን ኣረጋይ 
ብሩ ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 1 ወድና ከኣ 
ወራሲ ምዃኑ ይረጋገጸሉ ስለ ዝበለት፣ 
ዝቃወም እንተሎ፡ ን29/02/25  ኣብ ቤ/ፍ 
2ይ መጋባእያ   ይቕረብ። 

ፎቶ ዘርኦም ባህልቢ ምባል ተሪፉ፡ ፍትዊ 
ዘርኦም ባህልቢ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን29/1/25 ኣብ 
ቤ/ፍ 2ይ መጋባኣያ ይቕረብ።

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ ኤርትራ 
ኣገልግሎት ምኽሪ ብቴለፎን ደውሉ። 
ሰዓታት ስራሕ ካብ ሰኑይ ክሳብ ዓርቢ ንግሆ 

ካብ 8፡00 – 12፡00 ቅ.ቀትሪ ምሸት ድማ ካብ 2፡00 – 6፡00 
ድ.ቀትሪ ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ!!!   

ንኻልኣይ ግዜ ዝወጽአ ምልክታ ጨረታ 
ዓይነት ጨረታ፡- ጽገና ፕሪንተራትን ፎቶ-ኮፕየራትን
ኣሃዱ፡- ኮለጅ ምህንድስናን ቴክኖሌጅን ማይ-ነፍሒ
ኣርእስቲ ውዕል፦ ክልተ ዓመታዊ ውዕል ምጽጋን ፕሪንተራትን ፎቶ-ኮፕየራትን 
ንምክያድ 
ዓይነት ጨረታ፦ ሃገራዊ ክፉት ጨረታ 
ኮለጅ ምህንድስናን ቴክኖሌጅን ማይ-ነፍሒ ካብ 01/ለካቲት/ 2025 ክሳብ 31/
ታሕሳስ 2026 ንዘለዋኦ ፕሪንተራትን ፎቶ-ኮፕየራትን ጽገና ከካይድ፡ ብቑዓትን 
ሕጋውያን ተጫረትቲ ይዕድም። 

ተጫረትቲ ከማልእዎ ዘለዎም ነጥብታት፡ 

1. ኮለጅ ምህንድስናን ቴክኖሎጅን ማይ-ነፍሒ ንሕጋውያን ተጫረትቲ፡ ዋጋታት 
ናይ ኣብ ላዕሊ ዝተጠቕሰ ጽገና፡ ብዕሹግ ደብዳበ ከቕርቡ ይዕድም። 
2. ጨረታ ንኹሎም ሕጋውያን ኣብ ላዕሊ ዝተጠቕሰ መሳርሒታት ጽገና ዘካይዱ 
ክፉት እዩ። 
3. ተጫረትቲ፡ ቅዳሕ ናይ 2024 ዝተሓደሰ ፍቓድ ንግዲ፡ ቅዳሕ ታሴራ ከምኡ’ውን 
ቅዳሕ ዓመታዊ ግብሪ ዝኸፈልሉ ሰነድ (Clearance)  ናይ 2023 የቕርቡ።
4. ተጫረትቲ፡ ናብ ኣሃዱ ዕድጊ ኮለጅ ምህንድስናን ቴክኖሌጅን ማይ-ነፍሒ፡ 
ብቑጽሪ ስልኪ 08202691 ብምድዋል፡ ተወሳኺ ሓበሬታ ክረኽቡን ናይ ጨረታ 
ሰነድን ሓበሬታን ኣብ ናይ ስራሕ ሰዓታት ክወስዱን ይኽእሉ። 
5. ተጫረትቲ ሰነድ ጨረታ ንምውሳድ፡ ዘይምለስ ጥረ ገንዘብ 50 ናቕፋ ብምኽፋል 
ክወስዱ ይኽእሉ። 
6. ምልክታ ጨረታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ን20 
መዓልታት ክፉት ኮይኑ፡ ኣብ መበል 20 መዓልቲ ( ናይ ስራሕ ዕለት ምስ 
ዝኸውን ድሕሪ መበል 20 መዓልቲ ዘላ ናይ ስራሕ ዕለት) ሰዓት 10፡00 ቅድሚ 
ቀትሪ ተጫረትቲ፡ ሕጋውያን ወከልቲ፡ ስነ-ስርዓት ወይ ኣከፋፍታ ጨረታ ክዕዘቡ 
ዝመጽኡ ሰባትን ኣብ ዝተረኽቡሉ፡ ኣብ ኮለጅ ምህንድስናን ቴክኖሎጅን ማይ-
ነፍሒ ይኽፈት። ደንጉዩ ዝቐረበ ጨረታ ተቐባልነት የብሉን። 
7. ንመኽበሪ ጨረታ ዝኸውን 20,000 ናቕፋ (ዕስራ ሽሕ ናቕፋ) CPO ኣትሒዞም 
የቕርቡ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት 
ይካየድ። 
9 ተጫራቲ ነቲ ዝተዓወተሉ ጽገና ባዕሉ ወይ ብወከልቱ ክኢላታት ጥራይ ጽገና 
ከካይድ ይፍቀደሉ። 
10. ኮለጅ ምህንድስናን ቴክኖሌጅን ማይ-ነፍሒ ዝሓሸ ኣማራጺ እንተረኺቡ፡ 
ጨረታ ብኸፊል ወይ ብምሉእ ናይ ምስራዝ መሰሉ ዝተሓለወ እዩ። 

ኮለጅ ምህንድስናን ቴክኖሌጅ ማይ-ነፍሒ 
ቁ/ሳ/ፒስታ 344 ኣስመራ 

ቁጽሪ ስልኪ 08202691/08371122



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 34 ዓመት ቁ.112 9 ጥሪ 2025 - ገጽ 7

ኤርትራውያን ዳያኑ ኣብ ናይ ካፍ ውድድራት ክዳንዩ ተመሪጾምኤርትራውያን ዳያኑ ኣብ ናይ ካፍ ውድድራት ክዳንዩ ተመሪጾም
ኤርትራዊ ኢንተርናሽናል ዳኛ ተኽሉ 
ሞጎስ፡ ካብ 1 ክሳብ 28 ለካቲት ኣብ ሃገራት 
ኡጋንዳ፡ ኬንያን ታንዛንያን ኣብ ዝካየድ 
ሻምፕዮን ሃገራት ኣፍሪቃ 2025 ክመርሕ፡ 
ብማሕበር ኵዕሶ እግሪ ኣፍሪቃ (ካፍ) 
ተመሪጹ።
  እዚ ካብ 2018 ጀሚሩ ኢንተርናሽናል 
ባጅ ሒዙ ኣብ ናይ ኣህጉራዊ ግጥማት 
ክመርሕ ዝኽእለ ማእከላይ ዳኛ ተኽሉ፡ እዚ 
ዕድል’ዚ ረኺቡ ኣብ ሓደ ካብ ውድድራት 
ኵዕሶ እግሪ ኣፍሪቃ ምስታፉ፡ ኣብ ዕብየት 
ኵዕሶ እግሪ ኤርትራ ተራ ክህልዎ 
ትጽቢት ይግበር።
  ብዘይካ’ዚ፡ መንእሰይ ዳኛ ደሊና ሳህለ ኣብ 
ውድድር ኵዕሶ እግሪ ደቂ-ኣንስትዮ ትሕቲ 

17 ዓመት ካፍ ክትመርሕ ተመሪጻ።
  ዳኛ ደሊና፡ ኣብቲ ካብ 7 ክሳብ 
18 ጥሪ ኣብ ታንዛንያ ዝካየድ ዘሎ 
ውድድር ትሳትፍ ዘላ፡ ድሕሪ’ቲ ኣባል 
ሃገራዊት ጋንታ ኵዕሶ እግሪ ኤርትራን 
ኣባል ክለብ ኵዕሶ እግሪ ክለብ ደንደንን 
ኮይና ክትጻወት ምጽናሓ እዩ። ኣብ 
ናይ ወጻኢ ውድድር ክትመርሕ 
ዕድመ ዝቐርበላ ዘሎ ድማ፡ ንፈለማ 
እዋን እዩ።
  እዚ ዕድላት’ዚ ከኣ፡ ሃገራዊ 
ፈደረሽን ኵዕሶ እግሪ ኤርትራ፡ ተሳትፎ 
ኤርትራውያን ዳያኑ ብኽልተኡ ጾታ 
ኣብ ዞባዊን ኣህጉራዊን ውድድራት 
ንምዕባይ ዝገብሮ ዘሎ ጻዕሪ ዘንጸባርቕ 
እዩ።

ራፊንያ፡ ጉዳይ ኦልሞ ንባርሳ ክጸልዋ ከምዝኽእል ራፊንያ፡ ጉዳይ ኦልሞ ንባርሳ ክጸልዋ ከምዝኽእል ገሊጹገሊጹ
ሓለቓ ጋንታ ባርሴሎና ራፊንያ፡ ጉዳይ ወዲ 
ጋንታኦም ዳኒ ኦልሞ፡ ነዛ ክለብ ኣብ መጻኢ 
ሓደስቲ ተጻወትቲ ኣብ ምፍራም ብኣሉታ 
ክጸልዋ ከምዝእኽል ገሊጹ።
  ኦልሞ፡ ዝሓለፈ ክረምቲ ብ55 ሚልዮን 
ዩሮ ካብ ኣርቢ ሌፕዚግ ናብ ባርሳ ምጽምባሩ 
ይዝከር። እዛ ጋንታ ብሰንኪ ዘለዋ ፋይናንስያዊ 
ጸገም ነዚ ተጻዋታይ ከተመዝግቦ ብምጽጋማ 
ከኣ፡ ብቐዋሚ ከተፈርሞ ኣይከኣለትን። ከም 
ፍታሕ ግና፡ ክሳብ ምዝዛም 2024 ጥራይ 
ከተመዝግቦን ከተጻውቶን ተፈቒዱላ ነይሩ። 
ዝተፈቕደላ ግዜ ብምእካሉ ድማ፡ ዝሓለፈ 
ሰሙን ክንዮ ታሕሳስ 31 2024 ከተጻውቶ 

ብምድላያ፡ ዳግማይ ኣብ ዝርዝር ስም ኣስማት 
ተጻወትታ ከተመዝግቦ ሕቶ ኣቕሪባ። 
  ይዅን እምበር፡ ዘቕረበቶ ቀዳማይን 
ካልኣይን ሕቶ፡ ብቤት ፍርዲ ተነጺጉ። 
ድሒሩ ከኣ፡ ላ’ሊጋ ንስም እዚ ተጻዋታይ ካብ 
ዝርዝር ተጻወትቲ እቲ ሊግ ብምውጽኡን 
ነቲ ብሰንኪ መስበርቲ ተኣልዩ ዝጸንሐ 
ኣንድረያ ክሪስቲያንሰን ብምምዝጋቡን፡ 
ዛጊት መጻኢኡ ኣይነጸረን ኣሎ። 
  ዳግማይ ንኸተፈርሞ ዘኽእላ መገዲ ሃሰው 
ትብል ዘላ ባርሳ፡ ነዚ ጉዳይ እንተዘይፈቲሓቶ 
ከኣ፡ ኦልሞ፡ ብናጻ ናብ ካልእ ክለብ ክሰጋገር 
ከምዝእኽል ይግለጽ። ይግባይ ካብ ምባል 

ግና፡ ዓዲ ኣይወዓለትን። ብመሰረት ናይ 
እስጳኛ ጸብጻባት ድማ፡ ሕጂ’ውን ብግዜያዊ 
ከተፈርሞ ተስፋ ኣሕዲራ ትርከብ። 
  ራፊንያ፡ ህሉው ጸገም እዛ ጋንታ፡ ኣብ 
መጻኢ ኣብ ምፍራም ሓደስቲ ተጻወትቲ 
ብድሆ ክኾና ከምዝኽእል ይዛረብ። እዚ 
ብራዚላዊ፡ “ናይ ኦልሞን ፓውን ጉዳይ፡ ኣብ 
ካልእ ክለብ ኮይኑ እንተዝዕዘቦ ነይረ፡ ናብዛ 
ጋንታ ንምምጻእ ክልተ ግዜ ምሓሰብኩሉ።” 
ድማ ኢሉ። ምስ ባርሳ ድሕሪ ምፍራሙ፡ ነቲ 
እዛ ጋንታ ትሓልፎ ዘላ ኩነታት ከምዝፈለጦን 
ብውሳነኡ ከምዘይጠዓስን እውን ገሊጹ። 
  እዛ ካታሎኛዊት ክለብ፡ ወላ’ኳ ከምዚ 
ዓይነት ዳግማይ ናይ ምፍራም ጸገም ሕጂ 
የጋጥማ እንተሎ፡ ብሰንኪ ፋይናንስያዊ 
ጸገማታ ግና፡ ካብ ዝሓለፉ ዓመታት ጀሚራ፡ 
ሓደስቲ ተጻወትቲ ኣብ ምፍራም ብድሆ 
ክገጥማ ጸኒሑ እዩ። ንባዕሉ ራፊንያ፡ ኣብ 
2022 ካብ ሊድስ ዩናይትድ ብ55 ሚልዮን 
ዩሮ ክፍርም እንከሎ፡ ናይ ምምዝጋብ ጸገም 
ኣጋጢምዎ ነይሩ እዩ።
  ፈደረሽን ኵዕሶ እግሪ እስጳኛ፡ እዛ 
ጋንታ፡ ወጻኢታታ ከተጕድል፡ ዝያዳ 
ኣታዊ ክትረክብን ፋይናንስያዊ ማሕንቖኣ 
ክትፈትሖን እዩ ዝጠልብ። ባርሳ፡ ኣብ ጉዳይ 
መንእሰይ ናይ ክንፊ ኣጥቃዓያ ፓው 
ቪክቶር’ውን፡ ተመሳሳሊ ጸገም ኣጋጢምዋ 
ኣሎ።

“ሮናልዶ፡ ንውሳነይ ኣኽቢርዎ እዩ” “ሮናልዶ፡ ንውሳነይ ኣኽቢርዎ እዩ” 
ዓላሚ ሃገራዊት ጋንታ ፖርቱጓልዓላሚ ሃገራዊት ጋንታ ፖርቱጓል

ሳንቶስ፡ ንሮናልዶ ቀይሩ እናእተዎ

ናይ ቅድም ዓላሚ ሃገራዊት ጋንታ 
ፖርቱጓል ፈርናንዶ ሳንቶስ፡ ኮኾብ ተጻዋታይ 
ክሪስቲያኖ ሮናልዶ ኣብ ዋንጫ ዓለም 2022 
ተቐያሪ ክኸውን ንዝወሰዶ ውሳነ ከምዘኽበሮ 
ገሊጹ።
  ሳንቶስ፡ ኣብቲ ኣብ ቀጠር ዝተኻየደ 
ዝዓበየ ውድድር ኵዕሶ እግሪ፡ ኣብ ዙር 16 
ኣንጻር ስዊዘርላንድ ንሓለቓኦም ሮናልዶ 
ዘይተለምደ ተቐያሪ ብምግባሩ፡ ኣርእስቲ 
ሰሪሑ ነይሩ። ቅድሚኡ ኣብ ዝነበረ ጸወታ 
ኣንጻር ደቡብ ኮርያ ዘንጸባረቖ ሕርቃን 
ደስ ስለዘይብሎ ተቐያሪ ከምዝገበሮ’ውን 
ሓቢሩ ነይሩ። ሮናልዶ፡ ኣብ ዝሰዓበት ናይ 
ርብዒ ፍጻመ ጸወታ ኣንጻር ሞሮኮ’ውን፡ 
ተቐያሪ ምንባሩ ይዝከር።
  ንፖርቱጓል 
ንሸሞንተ ዓመታት 
ዝዓለማ ሳንቶስ፡ 
ብሞሮኮ ድሕሪ 
ምግላፉ ካብ 
መዝነቱ ምእላዩ 
ይፍለጥ። ምስ 
ሮናልዶ ዝምድናኡ 
ከምዝሻሕከረ ድማ 
ይግለጽ እዩ። 
  ንሱ ብዛዕባ’ዚ 

ጉዳይ ኣብ ዝተሓተተሉ፡ “ክሪስቲያኖ፡ ዓቢ 
ተጻዋታይ እዩ። ዝምድናና ካብ 2004 
እዩ ዝፍልም፣ ቅድሚ ንሃገራዊት ጋንታ 
ምዕላም ምጅማረይ። ኣብ ዋንጫ ዓለም 
ንሮናልዶ ተቐያሪ ምግባረይ ንሱ ዘኽበሮ 
ውሳነይ እዩ ነይሩ። ክሳብ ሕጂ’ውን ርክብ 
ኣይበተኽናን።” ኢሉ።
  ድሕሪ’ቲ ውድድር መጻኢኡ ኣብዛ ጋንታ 
ዘይንጹር ዝነበረ ሮናልዶ፡ ብሓዲሽ ዓላሚ 
ሮበርቶ ማርቲነዝ ግና፡ መሪሕ ተጻዋታይ 
ብምዃን ዳግማይ ብቐዋሚ ይስለፍ ምህላዉ 
ይፍለጥ። እዚ ዝመጽእ ወርሒ ለካቲት 40 
ዓመት ዝመልእ ጸላዊ ተጻዋታይ፡ ኣብ ዋንጫ 
ዓለም 2026 ክጻወት ድሌት ከምዘለዎ እዩ 
ዝግለጽ።

ኣርቴታ፡ ጠንቂ ስዕረቶም ኵዕሶ ካራባኦ ካፕ ምዃና ገሊጹኣርቴታ፡ ጠንቂ ስዕረቶም ኵዕሶ ካራባኦ ካፕ ምዃና ገሊጹ
ሊድያ በረኸትሊድያ በረኸት

  ኣርሰናል ድሕር’ቲ ሰሉስ ምሸት 
ብኒውካስል ዩናይትድ 2ብ0 ምስዓራ፡ 
ኣሰልጣኒኣ ሚካኤል ኣርቴታ ብዓይነት ኵዕሶ 
ካራባኦ ካፕ ከምዘይተሓጎሰን ጠንቂ ብዝሒ 
ሸቶታት ምስሓት ምዃናን ገሊጹ።
  ኣርሰናል፡ ኣብዚ ናይ ቀዳማይ እግሪ ፍርቂ 
ፍጻመ ጸወታ ካራባኦ ካፕ፡ 23 ግዜ ናይ 
ሸቶ ፈተነታት ኣካይዳ ሸቶ ከተመዝግብ 
ግና ኣይከኣለትን። ሰለስተ ካብዘን ሸቶታት 
ናብ ልዳት ከምርሓ እንከለዋ፡ ዝተረፋ ግና 
ካብ ዕላማ ወጻኢ ነይረን። ኣርቴታ፡ “እዘን 
ኵዓሳሱ ካብ ናይ ፕሪመር ሊግ ኵዓሳሱ 
ኣጸቢቐን ዝተፈልያ እየን። ብዙሓት ኵዓሳሱ 
ልዕሊ ልዳት ሰዲድና ኢና። ብቐሊል 
ናይ ምንፋር ሓይሊ ስለዝነበረን የደናግራ 
ነይረን። ኣብ ምቕላዕ ጥራይ ዘይኮነ ኣብ 
ምቍጽጻረን’ውን ብዙሕ ዘይንቡር ነገራት 
ይረአ ነይሩ እዩ። ስለዚ ጠንቂ መንፈሪአን 
ብዝግባእ ክጽናዕ ኣገዳሲ እዩ።” ኢሉ። 

ኣርሰናል፡ ናብ ፍጻመ ንምሕላፍ፡ ኣብ ካልኣይ 
እግሪ ኣብ ሜዳ ኒውካስል እተካይዶ ጸወታ 
ተሪር ዓቐበት ከም ምሕኳር ክኾና ከም 
ዝኽእል ይሕበር።
  ኣብዚ ናይ ካራባኦ ካፕ ዝካየድ ጸወታታት 
ዝጥቀሙለን ኵዓሳሱ፡ ብትካል ፑማ 
ዝተሰርሓ ክኾና እንከለዋ፡ ናይ ፕሪመር ሊግ 

ከኣ፡ ብናይክ ዝተሰርሓ እየን። 
  ኒውካስል ኣብቲ ጸወታ ካብ ኣሌክሳንደር 
ኢሳቕን ኣንቶኒ ጎርደንን ብዝረኸበተን 
ሸቶታት እያ ተዓዊታ። ኣብ ዝበለጸ ብቕዓት 
ዝርከብን ንብዙሓት ክለባት መሲጡን ዘሎ 
ኢሳቕ፡ መበል 50 ሸቶኡ ንኒውካስል ኣብቲ 
ጸወታ ጸምቢሉ።

ደሻምፕ፡ ካብ መዝነቱ ክወርድ’ዩደሻምፕ፡ ካብ መዝነቱ ክወርድ’ዩ
ኣሰልጣኒ ሃገራዊት ጋንታ ፈረንሳ ዲዴይ 
ደሻምፕ፡ ድሕሪ ዋንጫ ዓለም 2026 ካብ 
መዝነቱ ከምዝወርድ ትማሊ ገሊጹ።
  እዚ ወዲ 56 ዓመት ዓላሚ፡ እቲ ዝነውሐ 
ግዜ ንሃገራዊት ጋንታ ፈረንሳ ዝዓለመ 
ኣሰልጣኒ እዩ - ካብ ሓምለ 2012 ጀሚሩ 
ንዝሓለፉ ኣስታት 13 ዓመታት 
ይዕልማ ብምህላዉ። ኣብ 2018 
ዋንጫ ዓለም ከዕትራ እንከሎ፡ 
ኣብ 2022 እውን ኣብ ፍጻመ 
ኣብጺሑዋ ነይሩ እዩ። ፈረንሳ፡ ኣብ 
መዛዘሚ ብኣርጀንቲና ብፍጹም 
ቅላዕ ምስዓራ ይዝከር። ብዘይካ’ዚ፡ 
ደይሻምፕ፡ ኣብ ፍጻመ ጸወታ 
ዩሮ 2016 በጺሑ፡ ብፖርቱጓል 
ተረቲዑ እዩ።
  እዚ ሓለቓ ጋንታ ፈረንሳ ዝነበረ 
ዓላሚ፡ “ኣብ 2026 ስርሐይ ከብቅዕ 
እዩ።” ክብል ውዕሉ ከምዘየናውሕ 
ገሊጹ። 

  ኣከፋፋሊ ዝነበረ ደይሻምፕ፡ ኣብ 
1998 ነዛ ሃገራዊት ጋንታ መሪሑ ዋንጫ 
ዓለም ኣልዒሉ እዩ። ኣብ 2018 ከኣ፡ ከም 
ተጻዋታይን ኣሰልጣኒን ዋንጫ ዓለም ዘልዓለ 
ኮይኑ - ድሕሪ ማሪዮ ዛጋሎን ፍራንስ 
በከንባወርን።

ዌስት ሃም፡ ንሎፕተጒ ኣባሪራቶዌስት ሃም፡ ንሎፕተጒ ኣባሪራቶ
እንግሊዛዊት ክለብ ዌስት ሃም፡ ንዓላሚኣ 
ጁለን ሎፕተጒ ትማሊ ድሕሪ ቀትሪ ካብ 
ስርሑ ኣባሪራቶ።
  ሎፕተጒ፡ ዝሓለፈ ክረምቲ ብናይ ክልተ 
ዓመታት ውዕል እዩ፡ ንዳቪድ ሞየስ ተኪኡ 
መዝነት ምስልጣን ተቐቢሉ። 
  ይዅን እምበር፡ ዕምሪ ስልጣኑ ክንዮ 
ሽዱሽተ ኣዋርሕ ኣይቀጸለን። ምኽንያቱ፡ 
ጉዕዞኡ ዕዉት ብዘይምዃኑ። እዛ ጋንታ፡ ኣብ 
20 ናይ ሊግ ግጥማት 23 ነጥቢ ጥራይ 
ኣኪባ፡ ካብ ዞባ ምምላስ ብሸውዓተ ነጥቢ ክብ 
ኢላ መበል 14 ተሰሪዓ ኣላ። 
  እዛ ኣብ ዝሓለፉ ክልተ ናይ ሊግ 
ግጥማታ ትሽዓተ ሸቶታት (ብማን ሲቲ 4ብ1፡ 
ብሊቨርፑል 5ብ0) ዝተመዝገባ ጋንታ፡ ቦታኡ 
ንምሽፋን ምስ ናይ ቅድም ዓላሚ ብራይተንን 
ቸልሲን ግራሃም ፖተር ትዘራረብ ኣላ።  

 እዚ ከምዚ ኢሉ እንከሎ፡ ናይ ቅድም 
ዓላሚ ዌስትሃም ሃሪ ረድናፕ፡ ንኣተሓሕዛ 
እዛ ጋንታ ኣብ ልዕሊ ሎፕተጒ ነቒፉ።

መደብ ጸወታመደብ ጸወታ
ሎሚሎሚ

ዘዋሪት ዋንጫ ዞባ ማእከልዘዋሪት ዋንጫ ዞባ ማእከል 
 ደንደን ‘ቢ’ - ገጀረት 11፡30 ቅ.ቀ

ቀይሕ ባሕሪ - ዕዳጋ ሓሙስ 1፡30 ድ.ቀ
ኣዱሊስ - ኣስመራ ቢላ 3፡30 ድ.ቀ

ኤፍ.ኤ ካፕኤፍ.ኤ ካፕ
ፉልሃም - ዋትፎርድ 10፡45 ድ.ቀ
ኤቨርተን - ፐተርቦርግ 10፡45 ድ.ቀ
ሱፐር ኮፓ እስጳኛ ፍርቂ ፍጻመ 

ሪያል ማድሪድ - ማዮርካ 10፡00 ድ.ቀ



ሓዳስ   ኤርትራ

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓማሴን ቁ.45 ከባቢ ማይ ኣባሻውል 110911

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

abur Printing Services

ትራምፕ ንሓማስ የጠንቅቕምሩጽ ፕረዚደንት ኣመሪካ ዶናልድ 
ትራምፕ፡ ምንቅስቓስ ሓማስ ኣብ 
ወሽመጥ ቓዛ ጅሆ ሒዝዎም ዘሎ 
ኣስታት 100 ሰባት ቅድሚ 20 ጥሪ ናጻ 
እንተዘይለቒቑ፡ “ኣብ ማእከላይ ምብራቕ 
ገሃነም ክፍጠር’ዩ” ብምባል ኣጠንቂቑ።
ዝመጽእ 20 ጥሪ በትረ-ስልጣን ኣመሪካ 
ንኽቕበል ዝሸባሸብ ዘሎ ዶናልድ 
ትራምፕ፡ ቅድሚ’ቲ ዕለት፡ ሓማስ 
ጅሆ ሒዝዎም ዘሎ ኣመሪካውያን 
ዝርከብዎም ዜጋታት ናጻ ክለቅቕ እዩ 
ዝጽውዕ ዘሎ።
እዚ ምስ ዘይከውን ግን፡ ኣብቲ ዞባ 
ከቢድ ወተሃደራዊ ስጕምቲ ከምዝወስድ 

ድማ ተዛሪቡ ኣሎ።
ሓማስ ብወገኑ፡ እስራኤል ኣብ ወሽመጥ 
ቓዛ ተካይዶ ዘላ ኣልማሚ ደብዳብ 
ክተቋርጾን፡ ብወገኑ’ውን ነቶም ኣብ 
ኢዱ ዝርከቡ ጅሆ ክፈትሖም ድሉው 
ከምዘሎ እዩ ዝሕብር ዘሎ።
እንተኾነ እስራኤል፡ ሓማስ 
ከይተደምሰሰን ጅሆ ተታሒዞም ዘለዉ 
ዜጋታት ናጻ ከይተለቁን ንደብዳብ ቓዛ 
ደው ከምዘይተብሎ ትገልጽ።
በዚ ኸኣ፡ እቲ ኣብ መንጎ እዞም ክልተ 
ወገናት ዝቕጽል ዘሎ ግጭት ብቐሊል 

ክፍታሕ ከምዘይከኣል፡ ዝተፈላለዩ 
ወገናት ይሕብሩ ኣለዉ።
ሓማስን ኣስራኤልን ንምቁራጽ ተዅሲ 
ኣመልኪቶም ኣብ ቀጠር ዝርርብ ኣብ 
ዘካይድሉ ዘለዉ እዋን፡ ፍሉይ ልኡኽ 
ኣመሪካ ኣብ ማእከላይ ምብራቕ ስቴቭ 
ዊትኮፍ ኣብቲ ዘተ ንምስታፍ ናብ ዶሓ 
ከምዝገይሽ እዩ ዝሕበር ዘሎ።
ሓማስ፡ ንስምምዕ ምቁራጽ ተጻብኦ 
ዘለዎ ድሉውነት ንምርግጋጽ ክብል፡ 
ደቂ-ኣንስትዮ፡ ኣረጋውያንን ህጻናትን 
ዝርከብዎም 34 እስራኤላውያን ጅሆ 
ናጻ ክለቅቕ ምዃኑ፡ ሮይተርስ ዝሓለፈ 
ሰሉስ ጸብጺቡ ነይሩ።

ጃፓን - ንህላወ ሰራዊት ኣመሪካ 
ዝቃወም ሰልፊ ይካየድ

ኣብ ጃፓን፡ ንህላወ ሰራዊት ኣመሪካ 
ዝቃወም ሰፊሕ ሰላማዊ ሰልፊ ይካየድ 
ከምዘሎ ተሓቢሩ።
እቲ ብኣሽሓት ዝቑጸሩ ጃፓናውያን 
ዝሳተፍዎ ዘለዉ ናይ ተቓውሞ ሰልፊ፡ 
ኣመሪካ ኣብ ጃፓን ንዘሎ ቁጽሪ 
ወተሃደራዊ መዓስከራት ክብ ከምእተብሎ 
ድሕሪ ምሕባራ ከምእተበገሰ እዩ ዝግለጽ 
ዘሎ።
እቶም ሰልፈኛታት፡ ሰራዊት ኣመሪካ 
ካብ ሃገሮም ጠቕሊሉ ክወጽእን፡ 
ኣቐዲሙ ኣብ መንጎ ኣመሪካን 
ጃፓንን ተኸቲሞም ዝጸንሑ ንህላወ 

ሰራዊት ኣመሪካ ኣብ ሃገሮም ዝምልከት 
ስምምዓት ክስረዝን እዮም ዝጽውዑ 
ዘለዉ።
ብመሰረት ጸብጻባት፡ ኣብዚ እዋን ኣብ 
ጃፓን ኣስታት 55 ሽሕ ኣመሪካውያን 
ወተሃደራት ኣለዉ።
ንህላወ እዞም ወተሃደራት ዝቃወሙ 
ጃፓናውያን፡ ተደጋጋሚ ሰላማዊ ሰልፊ 
ከካይዱ ምጽንሖም’ዩ ዝግለጽ።
ሰራዊት ኣመሪካ፡ ኣብ ዝሓለፈ 51 
ዓመታት፡ ኣብ ጃፓን ልዕሊ 6200 
ገበናት ከምዝፈጸመ፡ ጸብጻባት ናይ’ታ 
ሃገር የመልክቱ።

ጋና - ፕረዚደንት ጆን ድራማኒ ቃለ-ማሕላ ፈጺሙ
ዝሓለፈ ወርሒ ታሕሳስ ፕረዚደንት 
ጋና ኮይኑ ንኻልኣይ ግዜ ዝተመርጸ  
ጆን ድራማኒ ቃለ-ማሕላ ከምዝፈጸመ፡ 
ካብታ ሃገር ዝተፈነወ ዜና ሓቢሩ።

ወዲ 66 ዓመት ጆን ድራማኒ፡ ኣቐዲሙ 
ካብ 2012 ክሳብ 2017 ፕረዚደንት ጋና 
ኮይኑ ከምዘገልገለ እዩ ዝግለጽ።
ፕረዚደንት ጆን ድራማኒ፡ ዝሓለፈ 

ዓመት ኣብታ ሃገር ኣብ ዝተኻየደ 
ፕረዚደንታዊ ምርጫ፡ 56 ሚእታዊት 
ድምጺ ብምርካብ’ዩ ንመወዳድርቱ 
- ምክትል ፕረዚደንት ማሕሙድ 
ባዉምያ ስዒሩ። 
በዚ ኸኣ፡ እቲ ፖለቲከኛ መበል 14 
ፕረዚደንት ጋና ኮይኑ፡ ንኣርባዕተ 
ዓመታት ከምዘገልግል እዩ ዝሕበር ዘሎ።
ፕረዚደንት ድራማኒ ቃለ-ማሕላ ኣብ 
ዝፈጸመሉ ኣጋጣሚ፡ ካብ ዝተፈላለያ 
ሃገራት ኣፍሪቃ ተዓዲሞም ዝመጽኡ 
ኣስታት 20 መራሕቲ ከምእተሳተፉ 
ተገሊጹ።
ኣስታት 33 ሚልዮን ህዝቢ ከምዘለዋ 
ዝንገረላ ጋና፡ ሓንቲ ካብ’ተን ብሰደድ 
ወርቂ ኣብ ቅድሚት ዝስርዓ ሃገራት 
ዓለም ክትከውን እንከላ፡ ብፍርያት ካካዎ 
ድማ ኣብ ዓለም ኣብ ካልኣይ ደረጃ 
ተሰሪዓ ትርከብ።

ኣመሪካ - ሓደጋ ባርዕ-ጫካ ኣሽሓት ነበርቲ የመዛብል
ኣብ ከተማ ሎስ-ኣንጀለስ - ሕቡራት 
መንግስታት ኣመሪካ ተኸሲቱ ብዘሎ 
ሓደጋ ባርዕ ጫካ፡ ዛጊት ልዕሊ 30 
ሽሕ ነበርቲ ካብ ኣባይቶም ክግዕዙ 
ከምእተኣዘዙ ይሕበር ኣሎ።
በቲ ባርዕ ድሮ ኣስታት 1,182 
ሄክታር መሬት ከምእተሃሞኸ 
ዝጠቐሱ ጸብጻባት፡ ኣብቲ ከባቢ 
ብሰንኪ ተኸሲቱ ዘሎ ደረቕን 
ብርቱዕን ንፋስ ዝዓብለሎ ሕማቕ 
ኩነታት ኣየር፡ እቲ ሓደጋ ናብ ሰፊሕ 
ከባቢታት እታ ከተማ ይልሕም 
ከምዘሎ ኣመልኪቶም።
እቲ ባርዕ መሮር፡ ኣብታ ብዙሕ 
ህዝቢ ዘለዋ ከተማ ሎስ-ኣንጀለስ 

ከቢድ ኣከባብያዊ ዕንወት 
ከምዘውረደ ዝሓበሩ ሰብ-መዚ’ታ 
ከተማ ብወገኖም፡ ብዙሓት መንበሪ-
ኣባይቲ፡ ንግዳዊ ትካላትን መካይንን 
ከምእተቓጸሉ ኣረዲኦም።
ብሰንኪ’ቲ ሓደጋ፡ ኣብ ካሊፎርንያ 
ህጹጽ ናይ ሓደጋ እዋን ከምእተኣወጀ 
ዝሓበረ ኣመሓዳሪ’ታ ክፍለ-ሃገር 
ድማ፡ እቲ ባርዕ ኣብ ውሽጢ እዞም 
ዝሓለፉ ቀረባ ዓመታት ካብ ዝተኸስቱ 
ተመሳሰልቲ ሓደጋታት እቲ ዝኸፍአ 
ክኸውን ከምዝኽእል ገሊጹ።
እቲ ባርዕ መሮር ተኸሲቱሉ ዘሎ 
ከባቢ፡ ብርክት ዝበሉ ህቡባት ሰባትን 
ሃብታማትን ዝቕመጡሉ ስፍራ 

ቻይና - ብምንቅጥቃጥ ምድሪ ልዕሊ 100 ሰባት ሞይቶም
ኣብ ቲበት - ህዝባዊት ሪፓብሊክ ቻይና 
ብዝተኸስተ 6.8 ሬክተር ዝዓቐኑ ሓደጋ 
ምንቅጥቃጥ ምድሪ፡ ብውሕዱ 120 
ሰባት ከምዝሞቱ ይሕበር ኣሎ።
ብተወሳኺ፡ በቲ ባህርያዊ ሓደጋ ካልኦት 
ልዕሊ 180 ሰባት ቆሲሎም ብምህላዎም፡ 
ቁጽሪ ምዉታት ከይውስኽ ስግኣት 
ከምዘሎ ሰብ-መዚ ጥዕና ቻይና ይገልጹ 
ኣለዉ።
በቲ ባህርያዊ ሓደጋ፡ ዛጊት ቁጽሮም 
ብንጹር ዘይተፈልጠ ብዙሓት ሰባት 
ደሃዮም ጠፊኡ ከምዘሎ ዝጠቐሱ እቶም 
ሰብ-መዚ፡ ካልኦት ኣስታት 400 ሰባት 
ብፍርስራስ ናይ ህንጻታት ተጸቒጦም 
ከምዝጸንሑን፡ ኣባላት ሲቪላዊ 
ድሕነት’ታ ሃገር ብዝገበርዎ ቅልጡፍ 
ሓገዝ ብሂወት ክድሕኑ ከምዝኸኣሉን 
ኣፍሊጦም።
እቲ ከቢድ ንዋታውን ሰባውን ዕንወት 
ዘውረደ ምንቅጥቃጥ ምድሪ፡ ክሳብ 

ህንዲ፡ ኔፓልን፡ ቡታንን ከይተረፈ 
ከምእተሰምዐ ዝሓበሩ እቶም ሰብ-መዚ፡ 
ኣብቲ ሓደጋ ዝተኸስተሉ ከባቢ ዝነበሩ 
ልዕሊ 30 ሽሕ ነበርቲ ካብ ኣባይቶም 
ከምዝገዓዙ ወሲኾም ኣመልኪቶም።
በቲ ሓደጋ፡ መዕቆቢ ናይ ኣስታት 800 

ሽሕ ነበርቲ ዝኾኑ ልዕሊ 3600 ኣባይቲ 
ከምዝፈረሱ’ውን ይሕበር ኣሎ።
ኣብ 2023፡ ኣብ ሰሜናዊ ምዕራብ’ታ 
ሃገር ብዝተኸስተ ተመሳሳሊ ሓደጋ’ውን 
ኣስታት 150 ሰባት ከምዝሞቱ፡ ናይ ሽዑ 
ጸብጻባት የረድኡ።

ምዃኑ’ዩ ዝሕበር ዘሎ።
ብመሰረት ጸብጻባት፡ ሎስ-ኣንጀለስ 
ኣስታት 39 ሚልዮን ነበርቲ ዘለዉዋ 
ኰይና፡ ኣብ ኣመሪካ ንከተማ 
ኒውዮርክ ተኸቲላ ካልኣይቲ ዝበዝሐ 
ህዝቢ ዝሓቘፈት ከተማ እያ።

